
BUGUNGI YANGILANISHLARIMIZ NAVRO‘Z FALSAFASI, 
HAYOTIY QUVVAT RUHI BILAN HAMOHANG VA UYG‘UN

“Humo-Arena” saroyida Navroʻz bayramiga bagʻishlangan tantanali tadbir boʻlib oʻtdi
Bugun qir-adirlar, bogʻu rogʻlar fayzi 

bir goʻzal. Maysalar boʻy koʻrsatib, gul 
ifori olamni tutgan, dov-daraxtlar gulga 
burkanmoqda. 21-mart — Navroʻz tongi esa 
yanada fayzli boshlandi. Yangi kunimizni 
obirahmat bilan siylagan, yurtimizga qut-
baraka, elimizga rizq ulashgan yomgʻirdan 
soʻng tabiat iforidan dillar yayraydi. Ona 
zamin nafasi bobodehqonlarni, tadbirli 
elimizni dashtu dalalarga chorlamoqda. Ha, 
bu koʻklam tarovatidan, Navroʻz falsafasidan 
hayotiy mujda.

Shunday chogʻda kishi qalbi sheʼr boʻladi. 
Shoirimiz Abdulla Oripovni eslaymiz: 

Yana koʻngillardan rutubat ketdi, 
Yana shuʼlalardan qamashmoqda koʻz. 
Yana dildorlikning fursati yetdi, 
Demak, Bahor keldi, 
Kelmoqda Navroʻz!
Bu kun Toshkent ham oʻzgacha 

bezangan. Poytaxt tabiati bahor ifori bilan 
mayinlashgan. “Humo-Arena” saroyi, 
uning atrofi esa yanada goʻzal tusga kirgan 
— bahoriy ramzlarga burkangan. Unga 
eltuvchi yoʻllar, saroy atrofi barchamizning 
faxru gʻururimiz ramzi — bayroqlarimiz 
bilan bezatilgan. Ularning mayin va tanga 
yoqadigan bahoriy epkinlar taʼsirida ohista 
hilpirab turishi kishi qalbida oʻzgacha faxr 
tuygʻusini uygʻotadi.

Muhtasham saroyda Navroʻz bayramining 
bosh tadbiri boʻlib oʻtadi.

Mehr-oqibat, xayru saxovat, ezgu 
amallar, bunyodkorlik, obodlik va farovonlik 
tantanasiga taklif qilinganlar qalbida quvonch 
va faxr hissi joʻsh urayotganini sezasiz. 
Ular orasida senatorlar, deputatlar, hukumat 
aʼzolari, davlat va jamoat arboblari, ilm-
fan, madaniyat va sanʼat namoyandalari, 
tadbirkorlar, nuroniylar, yoshlar, hududlardan 
kelgan mehmonlar, xullas, keng jamoatchilik 
vakillari bor.

Biz ham — ikki hamkasb bayram sari 
shoshilamiz. Yoʻl-yoʻlakay suhbatimiz bu 
yilgi koʻklamning barakali kelayotganidan 
boshlanadi.

— Oʻtgan kuni Koʻkdala tomonlarga 
borib keldim. Dalalarni bir oz piyoda kezdim. 
Bahor obi-tobida kelyapti. Qir-adirlar 
koʻm-koʻk, chorva koʻkka toʻya boshlabdi. 
“Dehqonchiligimiz osmondan yogʻadigan 
barakaga bogʻliq, Xudo xohlasa, bu yil suv 
moʻl boʻladi”, deyapti qishloq odamlari.

— Men ham yaqinda Nurotada boʻldim. 
Oqtovu Qoratov boshida oppoq qorlarni 
koʻrdim. Kecha qishloqdosh bir akamiz 
qoʻngʻiroq qildi. Togʻ yonbagʻirlaridagi qishloq 
soylaridan suv kela boshlabdi. “Bu soylarda 
suv koʻrmaganimizga ham ancha boʻlgan edi”, 
deydi. Quvonadi, mehmonga chorlaydi. Gapi 
dadil. U bahorning barakali kelayotganidan ruh 
olyapti, deb oʻylab qoʻydim.

“Humo-Arena” saroyi mehrli, saxovatli 
yurtdoshlarimiz bilan toʻla. Ularning yuz-

koʻzlaridan, nigohlaridan, soʻzlaridan 
bugungi kun shukuhini, mamlakatimizda 
amalga oshirilayotgan islohotlar samarasidan 
mamnunlik hissini anglab olish qiyin emas. 

Xalqimizni bayram bilan tabriklash uchun 
Prezidentimiz Shavkat Mirziyoyev kirib 
keladi.

Davlatimiz rahbari xalqimizni ulugʻ ayyom 
bilan qutlar ekan, yangilanish va yasharish 
fasli — Bahor va Navroʻz bayramining 
hayotimiz hamda jamiyatimizda nechogʻliq 
oʻrin egallashini alohida taʼkidlab, jumladan, 
shunday dedi:

— Navroʻzi olam falsafasi bizning orzu-
intilishlarimiz, amaliy ishlarimiz bilan uzviy 
bogʻlanib ketganini bugun har qadamda 
yaqqol koʻrish mumkin. “Yangi hayot 
uchun, Yangi Oʻzbekiston uchun!” degan 
ezgu gʻoya atrofida birlashgan xalqimizning 
olijanob mehnati bilan mamlakatimizda 
yangi-yangi zamonaviy korxonalar, shinam 
uy-joylar, ijtimoiy va madaniy obyektlar, 
yoʻl va koʻpriklar, bogʻ va xiyobonlar barpo 
etilmoqda. Yurtimiz qiyofasi kundan-kunga 
obod va goʻzal boʻlib bormoqda.

Chindan ham bugun yurtimiz mutlaqo 
yangi qiyofa kasb etgan. Shunga monand 
yurtdoshlarimiz kayfiyati ham koʻtarinki. Ular 
qalbida buguni kechadan koʻra yaxshi boʻlishi 
uchun kurash, baxtli yashashga intilish hissi 
joʻsh urmoqda.

Koʻp millatli xalqimizning ona yurt va tabiatga 
mehr-muhabbat va gʻamxoʻrlik, ezgulik va 
bagʻrikenglik, bunyodkorlikka intilib, doʻstlik va 
totuvlikda yashash, tinchlik va farovonlikning qadriga 
yetish kabi  olijanob qadriyatlarini oʻzida mujassam 
etgan qadimiy bayram — Navroʻzi olam munosabati 

bilan Oʻzbekiston Respublikasi Prezidenti nomiga 
xorijiy davlatlar va hukumatlar, xalqaro tashkilotlar 
 rahbarlari, taniqli jamoat arboblaridan samimiy 
tabriklar kelmoqda.

Xorijiy yetakchilar va hamkorlar mamlakatimizdagi 
aholi hayot darajasi va sifatini oshirishga qaratilgan 

ortga qaytmas siyosiy yangilanishlar va ijtimoiy-iqtisodiy 
islohotlarni yuksak baholab, ularni toʻliq qoʻllab-
quvvatlashini, davlatimizning xalqaro maydondagi 
nufuzi sezilarli darajada mustahkamlanganini qayd etib, 
Oʻzbekiston xalqiga bardavom ravnaq tilaklarini izhor 
etmoqda.

Hurmatli Prezident janoblari!
Sizga Xitoy taqvimi boʻyicha Yangi yil munosabati 

bilan yoʻllagan tabrik maktubingiz uchun samimiy 
minnatdorlik bildirishga hamda Xitoy hukumati 
va xalqi nomidan, shaxsan oʻz nomimdan Sizni 
va Oʻzbekiston xalqini anʼanaviy bayramingiz — 
Navroʻz bilan chin dildan qutlashga ijozat bergaysiz.

Yaqinda Xitoyga amalga oshirgan davlat 
tashrifingiz davomida biz sermazmun va samarali 
muzokaralar oʻtkazib, Xitoy bilan Oʻzbekiston 
oʻrtasida barcha sharoitda har tomonlama strategik 
sheriklikni rivojlantirishimiz va Xitoy — Oʻzbekiston 
umumiy taqdir hamjamiyatini yuksak ishonch bilan 
barpo etishimizni eʼlon qildik, bu esa ikki  davlatning 
turli sohalardagi hamkorligi uchun yangi tarixiy 
imkoniyatlarni ochadi.

Hurmatli Prezident janoblari!
Qoʻshma Shtatlar xalqi nomidan 

Sizga va Oʻzbekiston xalqiga 
uygʻonish va yangilanish elchisi — 
Navroʻz ayyomi munosabati bilan eng 
ezgu tilaklarimizni yoʻllamoqdaman.

Oʻtgan yil davomida biz 
Markaziy Osiyo va undan tashqarida 
tinchlik va farovonlikni taʼminlash 
uchun xalqlarimiz bilan doʻstlik 
va mamlakatlarimiz oʻrtasidagi 
strategik sheriklikni mustahkamlash 
borasida hamkorlik qildik. Qoʻshma 
Shtatlar ushbu yangi  imkoniyatlar 
davrida  Oʻzbekistonning islohotlar 

va taraqqiyot yoʻlini qoʻllab-
quvvatlaydi. Men xalqlarimiz 
va dunyodagi barcha insonlarga 
yanada yaxshi kelajak qurish yoʻlida 
mamlakatlarimiz birgalikda ishlashi 
uchun yangi imkoniyatlarni intizorlik 
bilan kutaman.

Navroʻz muborak!
Hurmat bilan,

Jozef BAYDEN,
Amerika Qoʻshma Shtatlari 

Prezidenti

Men Xitoy — Oʻzbekiston munosabatlarini 
rivojlantirishga alohida eʼtibor qarataman 
va xalqlarimiz anʼanaviy doʻstligini 
mustahkamlash, Xitoy — Oʻzbekiston umumiy 
taqdir hamjamiyatini barpo etishni katta amaliy 
mazmun bilan boyitish sari davlatlarimiz 
modernizatsiyasiga koʻmaklashish maqsadida 
koʻp qirrali va oʻzaro manfaatli hamkorlikni 
kengaytirish borasida Siz bilan birgalikda 
ishlashga tayyorman.

Sizga mustahkam sogʻliq va faoliyatingizda 
muvaffaqiyatlar, doʻst Oʻzbekiston xalqiga baxt-
saodat va farovonlik tilayman.

Si SZINPIN,
Xitoy Xalq Respublikasi Raisi

SAMIMIY QUTLOVLAR

Mamlakatimizda oʻzini oʻzi boshqarish 
organlari faoliyatini yangi bosqichga 
 koʻtarish, jamiyatimizda mahallaning 
oʻrni va nufuzini yanada yuksaltirish, 
inson qadrini ulugʻlashga qaratilgan keng 
koʻlamli islohotlarni amalga oshirish, 
mahallabay ishlash tizimini samarali yoʻlga 
qoʻyish borasidagi katta xizmatlari, koʻp 
asrlik anʼanalarimizni asrab-avaylash, 
xalqimiz orasida doʻstlik va hamjihatlik 
muhitini mustahkamlash, oila institutini 
har tomonlama qoʻllab-quvvatlash, sogʻlom 
turmush tarzini targʻib etish, yosh avlodni 
ona Vatanga muhabbat va sadoqat, milliy va 
umumbashariy qadriyatlarga hurmat ruhida 
tarbiyalash ishlariga qoʻshgan munosib 
hissasi uchun quyidagilar mukofotlansin:

“Mehnat shuhrati” 
ordeni bilan

Ismatova Adibaxon Kosimovna — 
Izboskan tumanidagi “Shodlik” mahalla 
fuqarolar yigʻini xotin-qizlar faoli, Andijon 
viloyati

“Doʻstlik” ordeni bilan

Begmatov Uchkun Ravshanovich 
— Paxtachi tumanidagi “Qarnabota” 
mahalla fuqarolar yigʻini raisi, 
Samarqand viloyati

Assalomu alaykum, aziz va muhtaram 
vatandoshlar!

Uzoq-yaqindan tashrif buyurgan hurmatli 
mehmonlar!

Siz, qadrdonlarimni, koʻpmillatli butun 
Oʻzbekiston xalqini barchamiz sogʻinib kut-
gan Navroʻzi olam bilan samimiy muborakbod 
etishdan baxtiyorman.

Bugun fasllar almashib, yeru koʻkda ilohiy 
moʻjizalar yuz bermoqda. Yangi kun, yangi 
mavsum, yangi hayot nafasi boshlanmoqda. 
Tabiat uygʻonishi bilan zimiston kechalardan 
zerikkan koʻngillar yasharib-yayramoqda.

Albatta, bugungi shodiyona bayramni el-
yurtimiz bilan muazzam “Yangi Oʻzbekiston 
bogʻi”da oʻtkazishni niyat qilgan edik. Lekin 
hammamiz koʻrib turibmiz — soʻnggi kun-
larda havo sovib, harorat bir oz pasayib qoldi. 
Bugun obi rahmat yomgʻirlari bilan osmondan 
rizqu roʻz, qut-baraka yogʻmoqda. Hammamiz 
bu holatni shukronalik bilan qabul qilamiz.

Mana shu muhtasham saroyda turib, bar-
cha-barchangizga eng ezgu va samimiy tilak-
larimni izhor etishga ijozat bergaysiz.

Xush kelibsan yurtimizga, goʻzal Navroʻz!
Olam sen bilan nurga toʻlsin!
Sharqona Yangi yil hammamizga muborak 

boʻlsin!
Qadrli doʻstlar!
Mana shu quvonchli kunlarda ona zamini-

miz, jonajon Oʻzbekistonimiz bamisoli ulkan 
va muhtasham bir sayilgohga aylanmoqda. 
Fargʻona vodiysiyu Surxon va Qashqadaryo 
togʻlarida, Xorazm va Qoraqalpoq diyorida, 
Samarqandu Buxoro, Navoiyning goʻzal 
bogʻlarida, Jizzaxu Sirdaryo kengliklarida, 
Toshkent vohasining yam-yashil adirlarida, 
azim poytaxtimiz maydonlarida el-yurtimiz 
sayil-tomoshalar oʻtkazib, Navroʻzni shodu 
xurramlik bilan kutib olmoqda.

Navroʻzi olam falsafasi bizning orzu-
intilishlarimiz, amaliy ishlarimiz bilan uzviy 

bogʻlanib ketganini bugun har qadamda yaqqol 
koʻrish mumkin. “Yangi hayot uchun, Yangi 
Oʻzbekiston uchun!” degan ezgu gʻoya atro-
fida birlashgan xalqimizning olijanob mehnati 
bilan mamlakatimizda yangi-yangi zamo-
naviy korxonalar, shinam uy-joylar, ijtimoiy 
va madaniy obyektlar, yoʻl va koʻpriklar, bogʻ 
va xiyobonlar barpo etilmoqda. Yurtimiz qi-
yofasi kundan-kunga obod va goʻzal boʻlib 
 bormoqda.

Inson qadrini ulugʻlash, uning hayotiy man-
faatlari va ijtimoiy himoyasini taʼminlash, ehti-
yojmand aholi qatlamlarini qoʻllab-quvvatlash, 
millati, tili va dinidan qatʼi nazar, har bir yurt-
doshimizga mehr va eʼtibor koʻrsatish faoliya-
timiz mezoniga aylanmoqda.

Mamlakatimizdagi doʻstlik va hamjihat-
lik muhiti, yaxshi qoʻshnichilik, tinchlikse-
var tashqi siyosat tufayli xalqaro maydonda 
Oʻzbekistonimizning obroʻ-eʼtibori yuk-
salmoqda.

Navroʻzi olamning insonparvarlik, tinchlik 
va bagʻrikenglik kabi qadriyatlariga uygʻun va 
hamohang bunday ishlarimizni biz kelgusida 
yanada kengaytiramiz.

Muhtaram yurtdoshlar!
Navroʻzi olam bizni butun borliqni, av-

valambor, yer va suv, hayvonot va oʻsimlik 
dunyosini, sof havoni asrab-avaylab, ona tabi-
atga mehribon farzand boʻlib yashashga daʼvat 
etadi.

Ana shunday ezgu chorlovga javoban 
bugungi kunda yurtimizda ulkan ishlar 
amalga oshirilmoqda, Navroʻz hasharlari 
oʻtkazilmoqda. Jumladan, “Yashil makon” 
loyihasi doirasida millionlab mevali va man-
zarali koʻchatlar ekilmoqda, yangi bogʻu 
rogʻlar barpo etilmoqda.

Qadimiy qoʻshiqlarimizda Navroʻz xazi-
nalar ochiladigan baraka ayyomi, deb taran-
num etiladi.

Mana, bugun mirishkor dehqon va fermer-

larimiz, bogʻbon va chorvadorlarimiz yangi 
mehnat mavsumini boshlamoqda.

Ilohim, bobodehqonlarimizning omadini, 
baxtini bersin!

Daryolarimiz suvga toʻlib, hosilimiz moʻl 
boʻlsin!

Aziz doʻstlar!
Yoshlik — inson umrining bahori, uning 

Navroʻz bayramidir. Yoshlik — odamzod ka-

molot osmonida yulduzdek charaqlaydigan 
bebaho davrdir.

Yangi Oʻzbekiston farzandlari — yuzlab, 
minglab oʻgʻil-qizlarimiz turli sohalardagi 
yutuqlari bilan bu fikrni amalda isbotlamoq-
dalar. Ularning kuch-gʻayrati, ezgu hara-
katlariga qanot berish maqsadida biz joriy 
yilni mamlakatimizda “Yoshlar va biznesni 
qoʻllab-quvvatlash yili” deb eʼlon qildik.

Chunki doimo izlanish, tashabbus va yangi-
likka, oʻzligini namoyon etishga intilish yosh-
lik va tadbirkorlikka xos fazilatlar hisoblanadi.

Bu haqda gapirganda, bir fikrga alohida urgʻu 
berishni istardim.  Tadbirkorlik, ishbilarmonlik 
azal-azaldan xalqimizning qonida, ongu tafak-
kurida yashab kelmoqda. El-yurtimiz qadim 
zamonlardayoq qoʻligul usta va hunarmandlari, 
mirishkor dehqonlari, yetti iqlimni kezgan sav-
dogarlari, noyob mahsulotlari va noz-neʼmatlari 
bilan butun dunyoga dong taratgan.

Bugungi kunda Oʻzbekistonda yangi tadbir-
korlar avlodi ana shu anʼanani munosib davom 
ettirib, dadil maydonga chiqmoqda. Eng 
muhimi, biznes sohasi nafaqat iqtisodiy, balki 
ijtimoiy hayotimizda ham hal qiluvchi kuchga 
aylanmoqda.

Biz ishbilarmonlik muhiti rivoji uchun 
yanada keng imkoniyatlar yaratib beramiz. 
Joriy yilda qabul qilingan davlat dasturidagi 
maqsadlarga 36,5 trillion soʻm va 460 mil-
lion dollar mablagʻ yoʻnaltirish belgilangani 
ham bu fikrni tasdiqlaydi.

YANGI O‘ZBEKISTON
Ijtimoiy-siyosiy gazeta

Milliy tiklanishdan — milliy yuksalish sari

Assalomu alaykum va rahmatullohi va barako-
tuhu,

Navroʻz bayrami munosabati bilan Siz,  Janobi 
Oliylariga samimiy tabrik va tilaklarimni izhor etib, 
Sizga yil davomida farovonlik va xayru baraka ti-
lashdan mamnunman.

Doʻst mamlakatingiz va xalqingizning oso-
yishtaligi va ravnaqi yoʻlidagi barcha orzu-umid-
laringiz va intilishlaringiz roʻyobga chiqishini 
soʻrayman.

Fursatdan foydalanib, Siz Janobi Oliylariga va 
oilangizga mustahkam sogʻliq, baxt-saodat va Al-
loh taolo Sizni oʻz panohida asrashini tilab qola-
man.

Shayx Muhammad bin Roshid 
Ol MAKTUM,

Birlashgan Arab Amirliklari 
Vitse-prezidenti, 

Bosh vaziri, Dubay amirligi hokimi

Assalomu alaykum va rahmatullohi va 
barakotuhu,

Navroʻz bayrami munosabati bilan Siz, 
Janobi Oliylariga samimiy tabrik va ezgu 
tilaklarimizni yoʻllashdan behad mamnunmiz.

Fursatdan foydalanib, Alloh taolodan 
Siz, Janobi Oliylariga sihat-salomatlik va 

baxt-saodat, qardosh Oʻzbekiston xalqiga 
taraqqiyot va farovonlik tilab qolamiz.

Janobi Oliylari, Sizga boʻlgan yuksak 
 ehtiromimni qabul qilgaysiz.

Salmon bin Abdulaziz Ol SAUD,
Saudiya Arabistoni Podshohi

Assalomu alaykum va rahmatullohi va 
barakotuhu,

Navroʻz bayrami munosabati bilan Siz, 
Janobi Oliylariga samimiy tabriklar va ezgu 
tilaklarni yoʻllashdan mamnunman.

Siz, Janobi Oliylariga mustahkam sogʻliq, 
baxt-saodat, Oʻzbekiston Respublikasi 
hukumati va xalqiga esa yuksak taraqqiyot va 
farovonlik tilab qolaman.

Siz, Janobi Oliylariga boʻlgan samimiy 
tilaklarim va yuksak ehtiromimni qabul 
qilgaysiz.

Muhammad bin Salmon bin 
Abdulaziz Ol SAUD,

Saudiya Arabistoni Valiahdi, 
Vazirlar Mahkamasi Raisi

Prezident Shavkat Mirziyoyev Janobi 
Oliylari, aziz qardoshim!

Har yili tabiatning jonlanishi va tuproqning 
uygʻonishi timsoli boʻlmish Navroʻz bayrami 
munosabati bilan Siz, Janobi Oliylari hamda 
doʻst va qardosh Oʻzbekiston xalqiga eng 
samimiy tabriklarimni yoʻllashdan bagʻoyat 
baxtiyorman.

Asrlar avvaliga tayanuvchi qadim anʼana 
boʻlmish Navroʻz bizlarga umid va barakaga 
toʻla kunlar haqida suyunchi keltirmoqda. 
Umumiy madaniyatimizning muhim parchasi 
boʻlgan ushbu shukuhli kunlarda doʻstlik 
va qardoshlik rishtalarimizning yanada 
kuchayishiga aminman.

2024-yil biz uchun yangi imkoniyatlar va 
muvaffaqiyatlar olib keladigan yil boʻlishiga 
umid qilaman.

Mamlakatlarimiz oʻrtasidagi aloqalar 
tobora mustahkamlanib, taraqqiy etishi hamda 
umumiy maqsadlarimizga birgalikda erishish 
yoʻlida yanada koʻproq hamkorlik qila 
olishimizni niyat qilib, Siz, Janobi Oliylariga 
hamda doʻst va qardosh Oʻzbekiston xalqiga 
sihat-salomatlik, baxt-saodat va omonlik tilab 
qolaman.

Kamoli ehtirom ila,

Rejep Tayyip ERDOGʻAN,
Turkiya Respublikasi Prezidenti

Hurmatli Shavkat Miromonovich!
Barchamiz uchun mushtarak boʻlgan bahor 

ayyomi Navroʻz munosabati bilan samimiy 
tabriklarimni qabul qilgaysiz.

Navroʻz bayrami tinchlik-xotirjamlik 
va ahillikning boshlanishi, ezgulik va 
bunyodkorlik darakchisi sifatida qardosh 
xalqlarimiz tomonidan alohida eʼzozlanadi, 
xayrli niyatlar va katta umidlar bilan kutib 
olinadi. Ushbu fayzli ayyom umumiy taqdir 
bilan bogʻlangan xalqlarimiz hayotini nurga 
toʻldirsin, qut-baraka va shodlik olib kelsin.

Mamlakatlarimiz oʻrtasidagi mustahkam 
doʻstlik va yaxshi qoʻshnichilikka 

asoslangan strategik sheriklik va ittifoqchilik 
munosabatlari yaqin xalqlarimiz manfaatlari 
yoʻlida jadal rivojlanishda davom etishiga 
ishonchim qatʼiy.

Ushbu qutlugʻ kunda Sizga, hurmatli 
 Shavkat Miromonovich, masʼuliyatli 
davlatchilik faoliyatingizda yangi 
muvaffaqiyatlar, Oʻzbekistonning har bir 
xonadoniga baxt-saodat va farovonlik 
tilayman.

Hurmat bilan,

Qosim-Jomart TOQAYEV,
Qozogʻiston Respublikasi Prezidenti

Sizni bahorning qutlugʻ bayra-
mi — Navroʻz bilan tabriklay-
man.

Asrlar osha davom etayotgan 
umumiy anʼanamiz, bahor va yangi 
hayot elchisi, qardoshlik va biro-
darlik ramzi boʻlmish ushbu ayyom 
mamlakatlarimizni nurafshon etib, 
shodlik va ravnaq olib kelsin.

Ushbu fayzli bayram mu-
nosabati bilan Sizga, hurmatli 

 Shavkat Miromonovich, mustah-
kam sogʻliq va ulkan baxt, birodar 
Oʻzbekiston xalqiga esa tinchlik-
osoyishtalik va barcha yaxshi-
liklarni tilab qolaman.

Eng ezgu tilaklar ila,

Nursulton NAZARBOYEV,
Qozogʻiston 

Respublikasining 
Birinchi Prezidenti

Navroʻz bayrami bilan Sizni va 
butun Oʻzbekiston xalqini chin dil-
dan qutlayman.

Qadimiy Navroʻz yangilanish 
va yaratuvchilik, tinchlik va ahil-
likka intilib yashashni ifoda etib, 
qardosh xalqlarimizning umumiy 
kelib chiqishini va eng namunali 
qadriyatlarini aks ettiradi, yaxshi 
qoʻshnichilik va oʻzaro hurmat 
mustahkamlanishiga poydevor ya-
saydi.

Ishonchim komil, boʻlajak ikki 
tomonlama tadbirlar natijalari dav-
latlarimiz oʻrtasidagi siyosiy mulo-
qotning yuksak darajasini yana bir 

bor tasdiqlaydi hamda koʻp qirrali 
Qirgʻiziston — Oʻzbekiston ham-
korligining muvaffaqiyatli rivojla-
nishi va mustahkamlanishiga xiz-
mat qiladi.

Hurmatli Shavkat Miromono-
vich, Sizga mustahkam sogʻliq, 
davlatchilik faoliyatingizda mu-
vaffaqiyatlar, qardosh Oʻzbekiston 
xalqiga esa tinchlik-osoyishtalik va 
taraqqiyot tilayman.

Hurmat bilan,

Sadir JAPAROV,
Qirgʻiz Respublikasi 

Prezidenti

Sizni va Siz orqali doʻst 
Oʻzbekiston xalqini xalqaro Navroʻz 
— bahorgi tengkunlik bayrami bilan 
tabriklash menga katta mamnuniyat 
bagʻishlaydi. Ajdodlarimizning ushbu 
qadimiy ayyomi munosabati bilan eng 
ezgu va samimiy tilaklarimni qabul 
qiling.

Ming yillar davomida in-
soniyat yoʻlini yoritib kelayot-
gan eng ulugʻ bayramlardan biri 
boʻlmish Navroʻzning azaliy urf-
odatlari va boy falsafasi bugun 
odamzod hayotiga oʻzgacha koʻrk 
bagʻishlamoqda.

Ushbu bahor bayrami zamirida 
yotgan umuminsoniy qadriyatlar va 
boqiy gʻoyalar yangi hayot boshlani-
shi, tabiat uygʻonishi ramzi, ezgulik, 
bagʻrikenglik va oʻzaro anglashuv 
tantanasi sifatida bundan buyon ham 
bizga tiklanish va bunyodkorlik, 
tinchlik va xotirjamlik, oʻzaro hurmat 
va ishonch sari yoʻl koʻrsatib turadi.

Fayzli Navroʻzning ezgu 
anʼanalariga muvofiq, bizning 
saʼy-harakatlarimiz bilan strate-
gik sherikligimiz va ittifoqchi-
ligimiz doirasida mamlakat-
larimiz oʻrtasidagi doʻstlik, 
yaxshi qoʻshnichilik munosa-
batlari va oʻzaro manfaatli koʻp 
qirrali hamkorlik rivojlanishda 
va kengayishda davom etishiga 
ishonaman.

Sizga, hurmatli Shavkat 
 Miromonovich,  mustahkam 
sogʻliq, baxt-saodat va katta mu-
vaffaqiyatlar, birodar Oʻzbekiston 
xalqiga esa tinchlik-osoyishtalik va 
barqarorlik, farovonlik, taraqqiyot 
va ravnaq tilayman.

Navroʻz muborak!
Hurmat bilan,

Emomali RAHMON,
Tojikiston Respublikasi 

Prezidenti

Hurmatli Shavkat Miromonovich!
Sizni va Oʻzbekiston Respublikasining qar-

dosh xalqini xalqaro Navroʻz bayrami bilan sa-
mimiy qutlayman!

Dunyoning koʻplab mamlakatlarida nishon-
lanadigan ushbu ayyom bahor boshlanishi va 
tabiat uygʻonishi ramzidir. Navroʻzning ezgu 
anʼanalari va urf-odatlari bugun juda dolzarb 
ahamiyatga ega birdamlik va oʻzaro anglashuv-

ni ilgari surishga, xalqlar oʻrtasida tinchlik va 
doʻstlikni mustahkamlashga xizmat qilmoqda.

Ushbu ayyom kunlarida Sizga va mamlakatin-
giz xalqiga baxt-saodat, farovonlik va ravnaq ti-
layman.

Chuqur hurmat ila,

Serdar BERDIMUHAMEDOV,
Turkmaniston Prezidenti

Hurmatli Shavkat Miromonovich!
Xalqaro Navroʻz ayyomi kirib kelishi muno-

sabati bilan samimiy tabriklarim va eng ezgu ti-
laklarimni qabul qiling!

Navroʻz bayrami insoniyatning tinchlik, to-
tuvlik va doʻstlik kabi boqiy qadriyatlarini ifoda 
etadi. Ming yillar davomida shakllangan olijanob 
anʼanalarni oʻzida mujassam etgan Navroʻz yuk-
sak insonparvarlik va mehnatsevarlik tamoyillari 
tantanasini namoyish etib, ahillik, mehr-oqibat 

va tinchlik-totuvlikka intilib yashashga daʼvat 
qiladi.

Ushbu fayzli bayram Sizga va mamlakatingiz 
xalqiga tinchlik-osoyishtalik, shodlik va yangi 
muvaffaqiyatlar olib kelsin!

Chuqur hurmat bilan,

Gurbanguli BERDIMUHAMEDOV,
Turkman xalqining milliy yetakchisi, 
Turkmaniston Xalq Maslahati Raisi

Muhtaram Shavkat Miromonovich!
Aziz qardoshim!
Sizga va qardosh Oʻzbekiston xalqiga boy tari-

xiy va madaniy merosimizni asrab-avaylab kelayot-
gan Navroʻz bayrami munosabati bilan samimiy 
tabriklarimni yoʻllash menga katta mamnuniyat 
bagʻishlaydi.

Ona tabiatga cheksiz mehr-muhabbatning 
yorqin ifodasi boʻlgan Navroʻz yuksak qadriyat-
larni oʻzida mujassam etadi va odamlarni bir-
biriga yaqinlashtiradi. Bahorgi kayfiyat ulashuv-
chi Navroʻzning qa dim anʼanalariga sadoqat boy 
madaniy merosimizga hurmatimiz ifodasi hamdir.

Boy maʼnaviy meros vorislari boʻlgan qardosh 
xalqlarimiz farovonligi yoʻlida hamda sherikligimiz 
va ahilligimizni asrash va muttasil mustahkamlash 
maqsadida birgalikdagi saʼy-harakatlarimizni mu-
vaffaqiyatli davom ettirishimizga ishonaman.

Fursatdan foydalanib, mening Ozarbayjon 
Respublikasi prezidentligiga qayta saylanganim 
bilan yoʻllagan samimiy tabriklaringiz va ezgu ti-
laklaringiz uchun Sizga minnatdorlik bildiraman. 
Qardosh mamlakatlarimiz oʻrtasidagi doʻstona 
munosabatlarni rivojlantirish va barcha sohalarda 
hamkorligimizni chuqurlashtirish boʻyicha doimiy 
va qatʼiy saʼy-harakatlaringizni yuksak qadrlay-
man, oʻrtamizdagi shaxsiy munosabatlarni va 
doʻstligimizni doimo ardoqlayman.

Ushbu fayzli kunlarda Sizga va oilangiz 
aʼzolariga mustahkam sogʻliq va baxt-saodat, qar-
dosh Oʻzbekiston Respublikasi ravnaqi yoʻlidagi 
oliy davlatchilik faoliyatingizda muvaffaqiyatlar 
tilayman.

Hurmat bilan,
Ilhom ALIYEV,

Ozarbayjon Respublikasi Prezidenti

SAMIMIY QUTLOVLAR

Shavkat Mirziyoyev 
Janobi Oliylariga

Oʻzbekiston Respublikasi 
Prezidenti
Shavkat Mirziyoyev 
Janobi Oliylariga

Oʻzbekiston Respublikasi 
Prezidenti
Shavkat Mirziyoyev 
Janobi Oliylariga

Oʻzbekiston Respublikasi 
Prezidenti
Shavkat Mirziyoyev 
Janobi Oliylariga

Oʻzbekiston Respublikasi 
Prezidenti
Shavkat Mirziyoyev 
Janobi Oliylariga

Oʻzbekiston Respublikasi 
Prezidenti
Shavkat Mirziyoyev 
Janobi Oliylariga

Oʻzbekiston Respublikasi 
Prezidenti
Shavkat Mirziyoyev 
Janobi Oliylariga

Oʻzbekiston Respublikasi 
Prezidenti
Shavkat Mirziyoyev 
Janobi Oliylariga

Oʻzbekiston Respublikasi 
Prezidenti
Shavkat Mirziyoyev 
Janobi Oliylariga

Oʻzbekiston Respublikasi 
Prezidenti
Shavkat Mirziyoyev 
Janobi Oliylariga

Oʻzbekiston Respublikasi 
Prezidenti
Shavkat Mirziyoyev 
Janobi Oliylariga

Shuningdek, 
Eron Islom Respublikasi Prezidenti Ibrohim Raisiy,
Pokiston Islom Respublikasi Prezidenti Asif Ali Zardoriy,
Turkiy davlatlar tashkiloti bosh kotibi Kubanichbek Omuraliyev,
Shanxay hamkorlik tashkiloti bosh kotibi Chjan Min,
Iqtisodiy hamkorlik tashkiloti bosh kotibi Husrav Noziriy
va boshqalar tabrik yoʻllagan.

Qutlovlar kelishi davom etmoqda. 

Hurmatli Shavkat Miromonovich!

Hurmatli Shavkat Miromonovich!

Muhtaram Shavkat Miromonovich!

Oilaviy tadbirkorlik va oʻzini oʻzi band 
qilish dasturlari doirasida 50 mingdan ziyod 
yurtdoshlarimizga Biznesni rivojlantirish ban-
ki orqali zarur moliyaviy va moddiy yordam 
koʻrsatiladi. Jumladan, ularga garov talabisiz 
100 million soʻmlik imtiyozli kreditlar ajratila-
di. Bundan tashqari, oʻrta biznes vakillariga 1,5 
milliard soʻmgacha boʻlgan imtiyozli kreditlar 
7 yil muddatga beriladi. Umuman, joriy yilda 
barcha turdagi tadbirkorlik dasturlari doirasida 
2 millionga yaqin aholiga moliyaviy koʻmak 
koʻrsatiladi.

Muxtasar aytganda, Yangi Oʻzbekistonni 
tadbirkorlik va biznes uchun eng qulay va 
jozibador mamlakatlardan biriga aylantirish 
yoʻlida yangi amaliy qadam qoʻyamiz.

Bugungi kunda yurtimiz yoshlari xalqaro 
fan olimpiadalarida, madaniyat va sanʼat, 
IT va sport yoʻnalishlaridagi nufuzli tanlov 
va festivallarda faol ishtirok etib, gʻolib va 
sovrindor boʻlib kelayotganlari barchamizni 
quvontiradi.

Birgina misol. Navqiron sportchilarimiz 
oʻtgan yili Osiyo oʻyinlarida 22 ta oltin, 18 ta 
kumush, 31 ta bronza medalini qoʻlga kiritib, 
Oʻzbekistonning ushbu musobaqalardagi 
rekordini yangiladilar.

Xabaringiz bor, yaqinda mashhur shaxmat 
grossmeysteri — Nodirbek  Abdusattorov 

Praga xalqaro turnirida muddatidan oldin 
gʻalaba qozonib, jahondagi eng kuchli toʻrtta 
shaxmatchining biriga aylandi.

Kelinglar, shu ulugʻ ayyom kunda bar-
chamiz astoydil niyat qilaylik: Nodirbekka tez 
kunlarda Vatanimizga jahon shaxmat tojini olib 
kelish nasib etsin! Sen bunga albatta qodirsan, 
Nodirbek oʻgʻlim! Butun el-yurtimiz sendan 
shu buyuk gʻalabani kutmoqda.

Eng quvonarlisi, bunday yuksak mar-
ralarni zabt etishda qizlarimiz ham 
oʻgʻlonlarimizdan qolishmayapti. Xusu-
san, isteʼdodli qizimiz Zaynab Dayibekova 
qilich bozlik boʻyicha Peruda boʻlib oʻtgan 
jahon kubogi oʻyinlarida Oʻzbekiston spor-
ti tarixida birinchi marta bronza medalini 
qoʻlga kiritdi.

Yana bir mahoratli qizimiz Shahina Yigi-
taliyeva esa Paraosiyo oʻyinlarida nayza otish 
boʻyicha oltin medalga sazovor boʻlib, mazkur 
musobaqalar rekordini yangiladi.

Aziz sportchi farzandlarim, sizlarni 
oldinda gʻoyat muhim va ulkan sinov — 
Parij Olimpiadasi va Paralimpiya oʻyinlari 
kutmoqda. Jahonning eng zoʻr sportchi-
lari bellashadigan ana shu musobaqalarda 
Oʻzbekiston bayrogʻini baland koʻtarib, 
yurtimizga qoʻsha-qoʻsha medallar, yutuq 
va sovrinlar olib kelasiz, deb ishonaman.

Barchangizga gʻalaba yor boʻlsin!
Hurmatli bayram ishtirokchilari!

Navroʻzning oʻlmas ruhi, ayniqsa, mahal-
lalarimiz hayotida yaqqol namoyon boʻlmoqda.

Barchangiz guvohsiz, keyingi ikki-uch oyda 
bu sohada qanday katta oʻzgarishlar yuz berdi! 
Mahallani qoʻllab-quvvatlash kengashlari, 
Oʻzbekiston mahallalari uyushmasi va uning 
hududiy tuzilmalari tashkil etildi. Hamma soha 
va yoʻnalishlar boʻyicha “mahalla yettiligi” 
tizimi samarali faoliyat olib bormoqda.

Albatta, bu tizimni tashkil etganimiz, shu 
boradagi tadbirkorlikni rivojlantirish, aholi 
bandligi va daromadini oshirish, kambagʻallikni 
qisqartirishga qaratilgan dasturlarimiz zamirida 
katta hayotiy maʼno bor.

Ana shu ishlarimizni kuchaytirish maqsadi-
da Sirdaryo viloyatining Sayxunobod tumanida 
yangi tajriba joriy etilmoqda.

Bu borada, ayniqsa, tomorqa yerlaridan 
unumli foydalanish, tomorqa egalarini zarur 
vosita va resurslar bilan taʼminlash, ular ye-
tishtirgan mahsulotga bozor topib berish 
 uchun koʻmaklashish, har qaysi oila va mahal-
lada kichik-kichik ishlab chiqarishlarni yoʻlga 
qoʻyish, servis va xizmat turlarini koʻpaytirish 
asosiy maqsadimizga aylanmoqda.

Oʻzingiz tasavvur qiling, hozirgi vaqtda 
mamlakatimiz boʻyicha besh yarim millionta 
xonadonda 510 ming gektar — eʼtibor bering 
— 510 ming gektar tomorqa yerlari bor. Bu — 
hali toʻla ishga solinmagan ulkan imkoniyat, 
katta boylikdir.

Barchamizga ayonki, Oʻzbekiston sharoi-
tida ana shunday imkoniyatlardan foydalanib, 
astoydil mehnat qilgan odam hech qachon kam 
boʻlmaydi.

Mana, soʻnggi ikki yilda Oʻzbekistonda 
kambagʻallik darajasini 17 foizdan 11 foizga 
tushirishga erishdik. Albatta, bu natijalar oʻz-
oʻzidan boʻlayotgani yoʻq. Shu davrda 900 
ming ga yaqin aholiga qariyb 20 trillion soʻm 
imtiyozli kredit, 200 mingdan ziyod fuqarolarga 
1,5 trillion soʻm subsidiya, qariyb 700 ming 
oila ga esa dehqonchilik uchun 200 ming gektar 
yer ajratib berilgani bu borada muhim ahami-
yatga ega boʻldi.

Eng asosiysi, tadbirkorlik, jumladan, to-
morqadagi mehnat, odamni, ayniqsa, yosh-
larni jismoniy va maʼnaviy tarbiyalaydi, ularni 
oʻz kuchi va imkoniyatiga ishonib yashashga 
oʻrgatadi.

Taʼkidlab aytmoqchiman: davlatimiz bun-
day faol insonlarni doimo qoʻllab-quvvatlaydi.

Masalan, xonadonlardagi tomorqada 
yetishtiriladigan mahsulotlarni sotib oluvchi, 
qayta ishlovchi, shu mahsulotlarni eksport 
qiluvchi tadbirkorlarga 300 million soʻmdan 
1 milliard soʻmgacha grant beriladi. Bundan 
tashqari, boʻsh yerlarda sanoatbop daraxtlar 
oʻstirish, chorvachilik, baliqchilik, parran-
dachilik, asalarichilik uchun qoʻshimcha im-
koniyatlar yaratiladi.

Bu chora-tadbirlarni amalga oshirish 

 uchun mamlakatimiz iqtisodiyot komplek-
sining barcha rahbar va xodimlari mahalla 
 darajasiga tushib, ishni tashkil etishga masʼul 
va javobgar boʻladi.

Roʻzai ramazon kunlarida yaxshi niyat bi-
lan Sayxunobodda boshlangan tajriba butun 
yurtimiz boʻylab keng tarqaladi, deb ishona-
man.

Albatta, bu oson ish emas. Lekin qanchalik 
qiyin boʻlmasin, oʻz kasbining ustasi va fidoyi-
si boʻlgan xalqimiz, togʻni ursa tolqon qiladi-
gan azamat yoshlarimiz bilan barchamiz birga-
likda bu vazifani amalga oshirishga qodirmiz.

Tabiiyki, bu borada fuqarolik jamiyati ning 
noyob namunasi boʻlgan mahalla yetakchi 
oʻrin tutadi.

Shu bois, mahallani qoʻllab-quvvatlash, uni 
yanada rivojlantirish doimo eʼtiborimiz marka-
zida boʻladi. Chunki mahalla bu — mehr va 
ahillik qoʻrgʻonidir. Mahalla — oqkoʻngil, 
bunyodkor xalqimiz qalbining koʻzgusidir.

Fursatdan foydalanib, 22-mart kuni 
mamlakatimizda nishonlanadigan Mahalla 
tizimi xodimlari kuni bilan barcha yurt-
doshlarimizni, jonkuyar va fidoyi mahalla 
faollarini chin yurakdan tabriklab, ularning 
ishlariga muvaffaqiyat tilaymiz.

Qadrli doʻstlar!
Dunyodagi vaziyat tobora murakkab va 

tahlikali tus olayotgan hozirgi kunda Navroʻz 
Yer yuzida turli xalqlar va millatlar  oʻrtasida 

tinchlik va hamkorlikni mustahkamlashdek 
ezgu maqsadga xizmat qilmoqda.

Bugungi davramizda Oʻzbekistonda 
faoliyat koʻrsatayotgan diplomatik korpus 
namoyandalarini koʻrib turganimdan gʻoyat 
mamnunman. Fursatdan foydalanib, xorijiy 
davlatlarning muhtaram elchilarini, xalqa-
ro tashkilotlar vakillarini samimiy qutlab, 
ularning mamlakatlari va xalqlarini 21-mart 
— Xalqaro Navroʻz kuni bilan muborakbod 
etib, barchalariga qizgʻin salom va tabriklari-
mizni yoʻllaymiz.

Bu yilgi Navroʻz bayrami fazilatli Ramazon 
oyida boʻlib oʻtayotgani uning fayzu tarovatini 
yanada ziyoda qilmoqda.

Ushbu muborak ayyomda mamlakatimiz 
moʻmin-musulmonlarini, butun islom umma-
tini yana bir bor qutlab, ularning chin dildan 
qilayotgan duolari ijobat boʻlishini Parvar-
digori olamdan soʻraymiz.

Aziz va muhtaram vatandoshlarim!
Mana shu bahoriy lahzalarda barchamiz 

ulugʻ ajdodlarimizning tilaklariga qoʻshilib, 
ilohim, har kunimiz Navroʻzdek goʻzal, 
Navroʻzdek fayzli va mazmunli boʻlsin, deb 
niyat qilamiz.

Barchangizga sihat-salomatlik, yangi yutuq 
va zafarlar, oilaviy baxt va farovonlik tilayman.

Yurtimiz tinch, xalqimiz omon boʻlsin!
Navroʻzi olam barchamizga muborak 

 boʻlsin!

Bu yilgi sharqona Yangi yilimiz ham yurtimizga aynan payshanba kuni oʻzgacha tarovat, 
saxovat bilan kirib kelgani, xususan, Navroʻz kunlari yomgʻir yogʻib, tabiatga musaffolik, 

qalblarga poklik bagʻishlagani ham qutlugʻ mujdadan darak beradi.

2024-yil 22-mart, 59-son

YANGI O‘ZBEKISTON

Boshlanishi 1-betda

Olam nurga to‘lsin sen bilan, Navro‘z!

2024-yil ham mamlakatimiz hayotida 
xayrli tadbirlar bilan boshlandi. “Oʻzbekiston 
— 2030” strategiyasida koʻzda tutilgan 
maqsadlarni Yoshlar va biznesni qoʻllab-
quvvatlash yilida amalga oshirishga kirishdik. 
Oldimizda maqsadlar, rejalar koʻp.

Hakim at-Termiziy bobomizning 
“Navroʻznoma” asarida Yilboshi payshanbaga 
toʻgʻri kelsa, bahor seryogʻin, neʼmatlar moʻl 
boʻlishi aytilgan.

Bu yilgi sharqona Yangi yilimiz ham 
yurtimizga aynan payshanba kuni oʻzgacha 
tarovat, saxovat bilan kirib kelgani, xususan, 
Navroʻz kunlari yomgʻir yogʻib, tabiatga 
musaffolik, qalblarga poklik bagʻishlagani 
ham qutlugʻ mujdadan darak beradi.

Navroʻzda ramzlar koʻp. Uning har 
daqiqasida axborot bor. Ulardan ayrimlariga 
toʻxtalamiz. 

“Qadimiy qoʻshiqlarimizda Navroʻz 
xazinalar ochiladigan baraka ayyomi, deb 
tarannum etiladi”, dedi Prezidentimiz.

Bu tarannum borliq yangilanayotgani, 
shunday chogʻda uygʻoq boʻlish, xayrli 
amallarni bajarish kerakligi haqida axborot 
beradi.

Quvonarlisi, xalqimiz bu axborotni qadimdan 
teran anglagan va bu tuygʻu bugun yanada 
koʻtarinki ruhda davom etmoqda. Soʻz isboti 
bilan goʻzal. Yurtimiz boʻylab Navroʻz ayyomi 
va muborak Ramazon oyini munosib tarzda 
oʻtkazish maqsadida 16-18-mart kunlari “Obod 
va fayzli mahalla — yurt koʻrki” shiori ostida 
anʼanaviy umumxalq xayriya hashari tashkil 
etildi. Hashar kunlari xalqimiz birdamligi, 
ahilligi yana bir bor namoyon boʻldi. Tabiat 
uygʻonishi odamlar qalbiga koʻchdi. 

Qadimiy qadriyatlarimizdan biri boʻlgan 
hashar nafaqat tozalash, saranjom-sarishta 
qilish, obodonlashtirish, balki insonlarni bir-
biriga yaqinlashtirish va mehr rishtalarini 

qishloq xoʻjaligi mahsulotlari eksporti 
hajmini 3,5 milliard dollarga yetkazish 
moʻljallangan. Bunday ezgu maqsadlarga 
erishishda esa bahorgi tadbirlar juda muhim. 
Buni usta dehqonlarimiz yaxshi biladi va 
shunga yarasha harakat qilmoqda. 

Navroʻz ramzlaridan biri — yoshlik 
quvvati. Bu ramz yangi Oʻzbekistonimizda 
qanday mavjlanmoqda?

“Yoshlik — inson umrining bahori, uning 
Navroʻz bayramidir. Yoshlik — odamzod 
kamolot osmonida yulduzdek charaqlaydigan 
bebaho davrdir”, dedi davlatimiz rahbari 
Navroʻz tabrigida.

Bugun yangi Oʻzbekiston yoshlarida 
quvvatlanish manbai va azmu shijoat 

mujassam. Ular erishayotgan olamshumul 
yutuqlar mamlakatimizda yoshlarga oid davlat 
siyosati mahsuli sifatida boʻy koʻrsatadi.

Davlatimiz rahbari yoshlarimizning kuch-
gʻayrati, ezgu harakatlariga qanot berish 
maqsadida joriy yilni mamlakatimizda 
“Yoshlar va biznesni qoʻllab-quvvatlash 
yili” deb  eʼlon qildi. Bu bejiz emas: “Chunki 
doimo izlanish, tashabbus va yangilikka, 
oʻzligini namoyon etishga intilish yoshlik va 
tadbirkorlikka xos fazilatlar hisoblanadi”.

Bizning yoshlar har jabhada faol. 
Buni ayrim raqamlar ham isbotlab 
turibdi. Yurtimiz yoshlari xalqaro fan 
olimpiadalarida, madaniyat va sanʼat, IT 
va sport yoʻnalishlaridagi nufuzli tanlov 
va festivallarda faol ishtirok etib, gʻolib va 
sovrindor boʻlib kelmoqda. Jumladan, yosh 
sportchilarimiz oʻtgan yili Osiyo oʻyinlarida 
22 ta oltin, 18 ta kumush, 31 ta bronza 
medalni qoʻlga kiritib, Oʻzbekistonning ushbu 
musobaqalardagi rekordini yangilagani ham 
tahsinga loyiq, albatta.

Prezidentimiz Navroʻz tabrigida 
mashhur shaxmat grossmeysteri Nodirbek 
Abdusattorov, qilichbozlik boʻyicha Peruda 
boʻlib oʻtgan jahon kubogi oʻyinlarida 

Oʻzbekiston sporti tarixida birinchi marta 
bronza medalni qoʻlga kiritgan Zaynab 
Dayibekova, Paraosiyo oʻyinlarida nayza 
otish boʻyicha oltin medalga sazovor boʻlib, 
mazkur musobaqalar rekordini yangilagan 
Shahina Yigitaliyeva haqida gapirganda, 
barchamizning qalbimiz toʻlqinlangani 
rost. Ayniqsa, “Kelinglar, shu ulugʻ ayyom 
kunda barchamiz astoydil niyat qilaylik: 
Nodirbekka tez kunlarda Vatanimizga jahon 
shaxmat tojini olib kelish nasib etsin! Sen 

bunga albatta qodirsan, Nodirbek oʻgʻlim! 
Butun el-yurtimiz sendan shu buyuk gʻalabani 
kutmoqda”, deganida koʻzimizni faxr yoshlari 
toʻldirganini yashirib nima qildik.

Navroʻz beruvchi yana bir axborot — 
tinchlikning qadriga yetish. Shu haqda oʻylar 
ekanmiz, orqaroqda oʻtirgan yigitlarning 
suhbati quloqqa chalinadi. 

“Bu tadbirni, Prezidentimiz tabrigini butun 
dunyo koʻradi. Odamlarning yuz ifodasiga 
qarab, yurtimizga baho beradi”, deydi ulardan 
biri. “Dunyoni koʻrib turibsiz. Tinchligimizga 
koʻz tegmasin. Hozirgi zamonda tinchlikdan 
qadrli narsa yoʻq”, deb qoʻshimcha qiladi 
doʻsti. Hammamizning qalbimizdagi ezgu 
niyat shu: tinchlik abadiy boʻlsin!

Bugun xalqimiz “Olam nurga toʻlsin sen 
bilan, Navroʻz!” deya yaxshi niyat qilmoqda. 
Uning zamirida, yuraklar tub-tubida tabiat 
kuchining asosi bor. Negaki tahlikali, siyosiy 
ziddiyatlar, qurolli mojarolar avj olayotgan 
bugungi zamonda dunyoga tinchlikni 
sogʻinuvchi tashabbuslar nihoyatda qadrli 
boʻlib qoldi. Bu borada Oʻzbekistonning 
xalqaro tashabbuslari, oʻzaro bogʻliqlikda 
rivojlanish maqsadlarini butun dunyo 
jamoatchiligi zoʻr mamnuniyat bilan eʼtirof 
etayotgani ham barchamiz uchun faxrlidir.

Bayram sahnasi ekranida maysalar, gulu 
giyohlarga burkangan qir-adirlar jonlanadi. 
Bu manzarani hamma qalbiga yaqin oladi. 
Shunda yana bir Navroʻz ramzini sezasiz: 
birdamlik ruhi.

Birdamlik ruhi mahalladan shakllanadi. 
Prezidentimiz oʻz tabrigida “Mahalla bu 
— mehr va ahillik qoʻrgʻonidir. Mahalla — 
oqkoʻngil, bunyodkor xalqimiz qalbining 
koʻzgusidir”, degani boisi ham shunda.

Bayram sahnasini katta bir tomoshagoh, 
deysiz. Unda Uchinchi Renessans sari 
intilayotgan yangi Oʻzbekiston xalqining 
shijoatini his etasiz.

Davlatimiz rahbari mahalla tizimi 
xodimlarini ham bayram bilan alohida qutladi. 
Taʼkidlash joizki, 22-mart mamlakatimizda 

BUGUNGI YANGILANISHLARIMIZ NAVRO‘Z FALSAFASI, 
HAYOTIY QUVVAT RUHI BILAN HAMOHANG VA UYG‘UN

Bugun xalqimiz “Olam nurga toʻlsin sen bilan, 
Navroʻz!” deya yaxshi niyat qilmoqda. Uning 
zamirida, yuraklar tub-tubida tabiat kuchining 
asosi bor. Negaki tahlikali, siyosiy ziddiyatlar, 
qurolli mojarolar avj olayotgan bugungi zamonda 
dunyoga tinchlikni sogʻinuvchi tashabbuslar 
nihoyatda qadrli boʻlib qoldi.

mustahkamlashi bilan ham alohida ajralib 
turadi.

Umummilliy tadbirda 14 million 500 ming 
nafardan ziyod fuqaro faol ishtirok etgani, 
shundan 10 milliondan koʻprogʻi yoshlar 
ekani uning katta uyushqoqlik bilan tashkil 
etilganini anglatadi. 

Hashar davomida hududlar koʻchalarida 
tozalash ishlari bajarildi, ariq va lotoklar 
tozalandi, qabristonlar, ziyoratgohlar 
obodonlashtirilib, tartibga keltirildi. “Yashil 
makon” umummilliy loyihasi doirasida 

manzarali va mevali daraxt koʻchatlari ekildi. 
Natijada yurtimiz boʻylab 3546 ta mevali, 
manzarali bogʻ barpo etildi. 12,5 mingdan 
ziyod kam taʼminlangan oilaning uy-joyi 
taʼmirlandi. Ehtiyojmand oila, nogiron va 
yolgʻiz qariyalar holidan xabar olinib, moddiy 
yordam koʻrsatildi. 

Prezidentimizning joriy yil 4-martdagi 
“2024-yilgi Navroʻz umumxalq bayramiga 
tayyorgarlik koʻrish va uni oʻtkazish 
toʻgʻrisida”gi qarorida inson qadri yuksalib, 
necha ming yillik anʼanalarimizga eʼtibor 
kuchayib borayotgan yangi Oʻzbekistonda bu 
bayramning dolzarbligi va ahamiyati yanada 
ortayotganiga alohida eʼtibor qaratildi. Shu 
bilan birga, bu ulugʻ kunlarda qilinishi lozim 
boʻlgan yumushlar aniq belgilab berildi. 
Hashar buning yaqqol tasdigʻi boʻldi. 

Navroʻz — yil boshi. Bahor — ish fasli. 
Ayni shu pallada quyosh taftidan toʻyingan 
tuproq ekin ekishga, ishlov berishga tayyor 
boʻladi. Bu kunda yerga qadalgan har bir 
urugʻ va koʻchat, sochilgan don bizga rizq 
boʻlib qaytadi. Shu kunlarda fermerlarimiz, 
dehqonlarimiz yerlarga baraka urugʻlari 
sepmoqda. Koʻchatlar qadab, bahorgi ekinlar 
ekmoqda. Tomorqalarda ish qizgʻin. 

Bu yilgi marra ham yuqori: fermerlarimiz 
gʻalladan gektariga 100, paxtadan 50 sentner 
hosil olishni koʻzlab turibdi. Umuman, joriy 
yilda Oʻzbekistondan xorij davlatlariga 

Mahalla tizimi xodimlari kuni sifatida 
belgilangan. Bu bayramning Navroʻz kuni 
nishonlanishi ham boy tarix, uzviy va 
tizimli rivojlanish yoʻli bilan bogʻliq. Aslida, 

yurtimiz mahallalarida amalga oshirilayotgan 
islohotlar xalqimizning koʻp yillik orzu-
umidlarini roʻyobga chiqarish, munosib hayot 
tarzini mustahkamlash yoʻlidagi zalvorli, 
dadil va ishonchli qadamlardir.

Prezidentimiz bayram tadbirida ishtirok 
etayotgan xorijiy davlatlar elchilari, xalqaro 
tashkilotlar vakillari, ularning mamlakatlari 
va xalqlariga ham ezgu tilaklarini yoʻlladi.

Davlatimiz rahbari milliy madaniyat 
markazlari va xalq amaliy sanʼati 
koʻrgazmalarini kuzatdi. Bayramga kelgan 
odamlar bilan suhbatlashib, ularni tabrikladi.

Bayram tugab, tahririyat sari shoshilar, 
bu shukuhni mushtariylarimizga yetkazish 
haqida oʻylab ketar ekanmiz, bir manzaradan 
quvondik.

— Eʼtibor berdingizmi, bayram tugasa 
ham odamlar ketgisi kelmay, uzoq olqishlab 
turdi.

— Ha, shuni ayting.
“Humo-Arena”da bayram tadbiri 

yakunlandi. Tantana ishtirokchilari esa saroyni 
tark etgisi kelmaydi. Ular mamlakatimizda 
amalga oshirilayotgan farovonlik, xalqparvar, 
dilkash siyosatni “Oʻzbekiston! Oʻzbekiston!” 
deya olqishlaydi. 

Davlatimiz rahbari Navroʻz saylida boʻlib, 
milliy madaniyat markazlari, folklor-etnografik 
jamoalar chiqishlarini kuzatdi. Milliy madaniyat 
markazlari koʻrgazmalari va kuy-qoʻshiqlarini 
tomosha qildi. Turli millat vakillari bilan 
samimiy suhbatlashib, ezgu tilaklarini bildirdi. 

Navroʻz shukuhi va bayram tantanalari 
yurtimiz boʻylab davom etmoqda. Dillarda esa 
yagona tilak: yangi Oʻzbekistonimizga xush 
kelding, Yangi kun, xush kelding, Navroʻz!

Ulugʻbek ASROROV,
Dilshod ULUGʻMURODOV,

“Yangi Oʻzbekiston” muxbirlari

MAHALLA TIZIMI XODIMLARI KUNI MUNOSABATI BILAN 
BIR GURUH YURTDOSHLARIMIZNI MUKOFOTLASH TO‘G‘RISIDA

Oʻzbekiston Respublikasi Prezidentining
F A R M O N I 

Oʻzbekiston Respublikasi 
              Prezidenti                         SH. MIRZIYOYEV
Toshkent shahri, 
2024-yil 20-mart

Boshlanishi 1-betda

Jaketov Amangeldi — Moʻynoq tu-
manidagi “Uchsoy” ovul fuqarolar yigʻini 
raisi, Qoraqalpogʻiston Respublikasi

Joʻraboyev Raximjon — Chortoq tumani 
nuroniylar jamoatchilik kengashi faoli, Na-
mangan viloyati

Ilxomov Muxtar Atxamovich — Uchte-
pa tumanidagi “Uchtepa” mahalla fuqarolar 
yigʻini raisi, Toshkent shahri

Isayev Oljas Kidirbayevich — Konimex 
tumanidagi “Uchtepa” ovul fuqarolar yigʻini 
raisi, Navoiy viloyati

Mengnorova Gulbaxor Temirovna — 
Angor tumani obodonlashtirish boshqar-
masi uchastka ustasi, Surxondaryo 
viloyati

Namozov Oybek Ismoilovich — Peshku 
tumanidagi “Asr kimyo invest” masʼuliyati 
cheklangan jamiyati taʼsischisi, Buxoro 
viloyati

Raxmonqulov Djumaboy Tursun-

qulovich — Boyovut tumanidagi “Navba-
hor” mahalla fuqarolar yigʻini raisi, Sirdaryo 
viloyati

Sultonov Anvar — Boʻka tumanidagi 
“Xoʻjaqoʻrgʻon” mahalla fuqarolar yigʻini 
raisining keksalar masalalari boʻyicha masla-
hatchisi, Toshkent viloyati

Shakirova Aynura Yukosovna — Oltiariq 
tumanidagi 89-oilaviy poliklinikasi patronaj 
hamshirasi, Fargʻona viloyati

II darajali “Sogʻlom avlod uchun” 
ordeni bilan

Bazarova Norjon Bakayevna — Buxoro 
viloyati “Buvijonlar maktabi” rahbarining 
oʻrinbosari

Qurbonova Marxabo Ismailovna — 
Uchqoʻrgʻon tumanidagi “Qoʻgʻay Oʻlmas” 
mahalla fuqarolar yigʻini raisi, Namangan 
viloyati

Mirzayeva Gullola Abdusalomovna — 
Shahrisabz shahridagi “Uymovut” mahalla 
fuqarolar yigʻini hokim yordamchisi, Qashqa-
daryo viloyati

Mirzayeva Muhabbat Doropovna — 
Yunusobod tumanidagi “Minor” mahalla 
fuqarolar yigʻini xotin-qizlar faoli, Toshkent 
shahri

II darajali “Salomatlik” 
ordeni bilan

Norbekov Nuridin Maxmudovich — 
Kattaqoʻrgʻon tumanidagi “Jizmon” oilaviy 
shifokorlik punktining tibbiy brigada feld-
sheri, Samarqand viloyati

“Sodiq xizmatlari uchun” 
medali bilan

Abraxmatov Xusan Qulmatovich — 
 Dehqonobod tumani ichki ishlar boʻlimi “Besh-
buloq” mahalla fuqarolar yigʻinidagi profilak-
tika katta inspektori, Qashqadaryo viloyati

“Jasorat” medali bilan

Abdullayev Javlonbek Abduqa-

yum oʻgʻli — Kosonsoy tumanidagi “In-
son”  ijtimoiy xizmatlar markazining ijti-
moiy xizmatlarni tashkillashtirish boʻyicha 
 mutaxassisi, Namangan viloyati

Ismoilova Mahbuba Botirovna — Mirza-
obod tumanidagi “Dilbar ona” xususiy tikuv-
chilik korxonasi rahbari,  Sirdaryo viloyati

Usmonova Nodiraxon Toʻlanboyevna —  
“Hunarmand” uyushmasining Fargʻona 
 viloyati boshqarmasi aʼzosi, kashtachi

“Sogʻlom turmush” 
medali bilan

Israilova Tabasumxon Kamilovna — An-
dijon shahridagi “Barkamol” mahalla fuqa-
rolar yigʻini raisi, Andijon viloyati

Seytjanova Baxargul Abatbayevna — 

Taxtakoʻpir tumanidagi “Maqpalkoʻl” 
 oilaviy shifokorlik punkti patronaj hamshirasi, 
Qoraqalpogʻiston Respublikasi

Tagayeva Laylo Navruzovna — 
 Zafarobod tumanidagi “Choʻliguliston” 
qishloq fuqarolar yigʻini xotin-qizlar faoli, 
Jizzax viloyati

“Kelajak bunyodkori” 
medali bilan

Mirzayev Sarvarbek Anvar oʻgʻli — 
Chinoz tumanidagi “Birlik” mahalla 
 fuqarolar yigʻini yoshlar yetakchisi,  Toshkent 
viloyati

“Shuhrat” medali bilan

Adilov Iftixor Karimovich —  Paxtakor 
tumanidagi “Doʻstlik” mahalla fuqarolar 
yigʻini raisi, Jizzax viloyati

Allaberganova Nafosat Ganjayevna — 
Tuproqqalʼa tumanidagi “Navbahor” mahalla 
fuqarolar yigʻini yoshlar yetakchisi, Xorazm 
viloyati

Jumaniyozov Nurbek Xudayorovich 
— Amudaryo tumanidagi “Brighton School” 
oʻquv markazi direktori, Qoraqalpogʻiston 
Respublikasi

Ilmurodova Nargiza Esanovna — Ter-
miz tumanidagi “Joʻyjangal” mahalla fuqaro-
lar yigʻini raisi, Surxondaryo viloyati

Isayeva Gavxar Eshmurzayevna 
—  Nurobod tumanidagi “Arabota” ma-
halla fuqarolar yigʻini hokim yordamchisi, 
 Samarqand viloyati

Kambarov Muzaffar Odilovich — 
 Baliqchi tumani soliq inspeksiyasining 
jismoniy shaxslarga xizmat koʻrsatish 
shoʻbasi davlat soliq bosh inspektori, Andi-
jon viloyati

Latipov Taxir Turdiyevich — Olmazor 
tumanidagi “Elparvar” mahalla fuqarolar 
yigʻini raisining keksalar masalalari boʻyicha 
maslahatchisi, Toshkent shahri

Masharipov Maxmudjon Sapabayevich 

— Bogʻot tumanidagi “Koʻnabirlashuv” 
 mahalla fuqarolar yigʻini raisi, Xorazm 
viloyati

Raimdjanov Muzaffarjon Muxtardjano-
vich — Margʻilon shahridagi “Oʻrda tagi” ma-
halla fuqarolar yigʻini raisi, Fargʻona viloyati

Soliyeva Adolat Baxriddinovna — Nu-
rota tumanidagi 18-ixtisoslashtirilgan umu-
miy oʻrta taʼlim maktabi kutubxona mudiri, 
Navoiy viloyati

Turdiyev Akram Abdimuratovich — 
 Oltinsoy tumanidagi “Mingchinor”  mahalla 
fuqarolar yigʻini hokim yordamchisi, Surxon-
daryo viloyati

Xudayberdiyev Xamza Tuychiyevich 
— Qarshi tumanidagi “Lagandi” mahalla 
fuqarolar yigʻini raisi, Qashqadaryo viloyati

Erbutayev Erali Xolboyevich — Angren 
shahridagi “Koʻk terak” mahalla fuqarolar 
yigʻini raisi, Toshkent viloyati

Yusupov Bahronjon Adizovich — 
 Jondor tumanidagi “Namgoni” mahalla fuqa-
rolar yigʻini raisi, Buxoro viloyati

Shukuh 

Navroʻz qancha qadim boʻlsa, shunchalik 
navqirondir. U xalqimizning asrlar osha 
kelayotgan qadriyatlari, ezgu amallarini oʻzida 
jo etgan. U qish, yer ostidagi qora kuchlarning 
magʻlubiyati, quyoshday charogʻon yorugʻ 
kunlar gʻalabasi hisoblanadi. Ayni sabab tufayli 
insonlar qalbi ezgulikka limmo-lim ekanini 
namoyish etgan. Ular hashar yoʻli bilan yon-
atrofni tartibga keltirib, mehrga, eʼtiborga 
muhtojlar holidan xabar olish kabi ezgu ishlarni 
bajargan. Bunday yaxshiliklar, avvalo, oilada, 
keyin mahallada shakllanadi.

Ha, oʻsha zamonlarda ham mahalla degan 
tushuncha bor edi. Mahalla instituti tarixi 
uzoq oʻtmishga borib taqaladi. Bu haqda 
qiziq maʼlumotlar yozib qoldirilgan. Emishki, 
mahallaning ilk shakllanishi odamlar jamoa 
boʻlib yashay boshlashi bilan bogʻliq ekan. 
Tarixiy manbalarda bu shakllanish miloddan 
avvalgi 3-2 mingyilliklar, bronza davri bilan 
bogʻlanadi. Oʻshanda yetti-sakkizta katta oila 
bir joyda jamlanib yashay boshlagan. Tabiiyki, 
ular amal qilishi kerak boʻlgan maʼlum qoidalar 
ham ishlab chiqilgan. Ular orasidan jamoani 
boshqarishga qodir oqsoqollar yetishib chiqqan. 
Shu tariqa bugungi mahalla tizimi asta-sekin 
rivojlangan. Bu taraqqiyot bir nechta mahallani 
oʻzida jamlab, shaharchalar yuzaga kelishiga 
zamin yaratgan. 

Hazrat Navoiy “Hayrat ul-abror” asarida 
“Mahalla — shahar ichidagi shaharcha”, deb 
yozgan. Qayd etilishicha, oʻsha vaqtda Hirot 
shahri ham mahallalardan tashkil topgan. 
Demak, Husayn Boyqarodek hukmdor oʻz 
davrining eng taraqqiy etgan shahri — Hirotni 
mahalla tizimi orqali boshqargan. Shu faktning 
oʻziyoq mahallaning boshqaruv organi sifatida 
nechogʻliq ahamiyatli ekanini anglatadi. 

Maqolani bejiz Navroʻz va mahallaning 
ahamiyati bilan boshlamadik. Dastlab odamlar 
Navroʻz orqali ezgulikni tarannum etgan. 
Yaxshilikka chorlovning hosilasi oʻlaroq, 
mahallalar paydo boʻlgan. Shu maʼnoda, 22-
mart — Mahalla tizimi xodimlari kuni sifatida 
nishonlanishi ayni muddao. 

Navroʻz va mahallani bir-biridan ayro 
tasavvur eta olmayman. Inson bolaligidan 
dunyoni qanday koʻrsa, qay yoʻsin idrok 
etsa, hayoti davomida oʻsha tushunchalar 
bilan yashaydi, nazarimda. Navroʻzni boshqa 
bayramlardan koʻra koʻproq yaxshi koʻrishim 
boisi bolalik xotiralarim, mahallamizdagi 
sayillar sabab deb oʻylayman. Maktabimizda 
boʻladigan Navroʻz mahallaning katta sayliga 
aylanib ketardi. Keyingi kuni yetti-sakkiz 
chaqirim naridagi lalmikor kengliklarda bu 
bayram davom etardi. 

Bir kun oldin mahalladoshlar tepalikning 
oftobroʻ tomoniga oʻtov tiklaydi. Yeroʻchoq 
qazib, katta qozonda sumalak qaynatadi. Qator 
joylashgan har bir oʻtov yonida bir qozon 
sumalak, yana birida osh-ovqat. Kelgan-
ketgan oʻtov qoshiga borganida mezbon qoʻlini 
koʻksiga qoʻyib, mehmonga dasturxon boshidan 
joy koʻrsatadi. Sumalak, osh tortadi.

Biz bolalar bir chekkada chordona qurib qorin 
toʻqlaymiz. Sal narida kuy-qoʻshiq eshitiladi. 
Sahnada har bir mahalladan kelgan isteʼdodlar. 
Ulardan beriroqda elning erka bolalari, polvon 
va chavandozlar. Ularning oldiga har oʻtov, 
har mahalla taom tortadi. Biz bolalardan 
tortib, koʻpkari va kurashning muxlisi boʻlgan 
moʻysafidlar ham ularni oʻrab olib, gurungga 
quloq tutadi. Quyosh bir tayoq boʻyi barobar 
koʻtarilganda, bakovulning hayqirigʻi eshitiladi: 
“Eh-hey! Eshitmadim demanglar! Otlar suvliqni 
tishlab tortayotir, chavandozlar, maydonga ot 
solar mahal boʻldi! Oqsoqollar duo bersin, belini 
mahkam bogʻlagan polvonlar maydonda yoqa 
olaversin!” 

Insoniyat dunyoni anglay boshlaganida 
ikkita fasl – yoz va qish bor edi. Qish – 
qorongʻi kecha, yer ostida tin oladigan 
jonsiz hayot timsoli. Undan keyin yoz – 
koʻklash, gullash, moʻl hosil, demak. Bu 
fasllar oʻrtasidagi ikki chegara Navroʻz va 
Mehrjon bayramlari hisoblanadi. 
Navroʻz – bahorgi tengkunlik. Undan 
soʻng qish butkul chekinib, yangi hayot 
boshlanadi. Dehqon yerga urugʻ qadaydi. 
Chorvador molini yaylov (yozloq)ga qoʻyib 
yuboradi. Yashillik va yaxshilik soʻzlarining 

mohiyati ham shakli kabi uygʻunlashadi. Hatto ovchilar hayotiy zarurat 
boʻlgan ovni bekor qiladi. Inson va tabiat tillashadi. Shu bois, uni Yangi kun, 
Yilboshi, deb atashgan. 

Boboravshan GʻOZIDDINOV, 
“Yangi Oʻzbekiston” muxbiri

Bir dasturxon boshida oʻtirgan polvonlar 
oʻziga raqib bilganlarga yuzlanadi: “Xudo 
qoʻllasin, polvon! Bugun bir yelkani yer iskatib 
ketay debsiz-da?!”

Bunday soʻz oʻyinidan keyin polvonning 
mahalladoshlari oyoqqa qalqiydi. Birinchi 
zarbani soʻz bilan qabul qilgan polvon 
mahalladoshlariga hammasi joyida, deganday 
bosh silkiydi. Ogʻir-bosiqlik bilan jilmayadi 
va: “Bu dunyo ogʻzi polvonlarning nechtasini 
koʻrmagan, joʻra, omon boʻlsak, koʻraberamiz-
da!” 

Shu tariqa davra toʻrini egallagan polvonlar 
birdan raqibga aylanadi. Ikki tomonga qarab 
ketadi. Bu tomonda chavandozlar kunchiqardagi 
katta soyga ot soladi. Shu zayilda kurash va uloq 
musobaqalari boshlanadi. Biz tomosha talablar 
kurash va uloq oʻrtasida qatnab, kunni tikkadan 
ogʻdiramiz. Bu paytda ayollar oʻzi uchun 
tomoshalar qoʻyadi. Kimdir gilam toʻqiydi. 
Boshqasi sigir sogʻishni koʻrsatadi. Yana biri 
jun titkilab uni yumshatgan, boshqasi jun-kalava 
qilish uchun urchuqni qoʻlga olgan. Laparchi 
momolar boshiga turfa matodan qilingan baland 
qasaba (salla) kiyib, ustidan ikki qavat katta 
roʻmol tashlagan. Qoʻlining uchida yetti xil 
koʻylakning yengi qat-qat boʻlib koʻrinadi. Ular 
bor bisotini koʻz-koʻzlash uchun atay yengi 
uzun-kalta koʻylakni qavat-qavat kiygan. Shu 

orqali Navroʻzda tabiat bilan uygʻunmiz, uning 
hamma boʻyogʻidan libos qilganmiz, demoqchi 
boʻlishadi.

Ular oʻzlaridagi eng yaxshi narsalarni 
maydonga olib chiqib, dunyoni yaxshilikka 
toʻldirish istagini ifoda etadi. Hatto raqib 
boʻlgan polvonlar kurash soʻngida qoʻl berib 
koʻrishadi. Boyagi qochirim gaplar unutilgan. 
Yonma-yon oʻtirib, gurung qiladi. Chunki 
ular raqib emas. Bir mahalla, bitta tuman, shu 
yurtning bolalari. Kurashdan oldingi gaplar 
Navroʻzda odamlarga kayfiyat ulashish uchun 
aytilgan. Shu zayil Navroʻzda odamlar birdan 
oʻzgarib qoladi. Hatto samovarchi Norqul aka 
ham toʻy-tomoshalardagi kabi biz, bolalarni 
quvib solmaydi. Aksincha, qoʻlimizdan tutib, 
oʻchoq boshiga olib boradi: “Bu bolaga osh 
bering, goʻshtning katta-kattasidan bering”, 
deya oshpazga doʻq qilgan boʻladi.

Navroʻz shunday, odamlarni bir-biriga 
mehribon qilib qoʻyadi. Chunki insoniyat 
bolaligidan beri Navroʻz yilning avvali, 
ezguliklar debochasi boʻlgan. Odamlar esa 
yorugʻ kun gʻalabasini fazilatlari, eng yaxshi 
narsalarini ommaviy sayillarda koʻz-koʻz 
etish orqali nishonlagan. Bu qadim anʼana 
bugungacha davom etib kelyapti. Shu kunlarda 
ham har bir tumanda katta sayillar oʻtyapti. Voha 
tomonlardagi sayillarda kurash, uloq kabi milliy 
sport musobaqalari oʻtkazilyapti.

Vodiy tomon yursangiz, dorbozlar, polvonlar, 
askiyachilar davrani qizdirgan.  Barcha 
mahallaning oʻziga xos hunarmandchilik 
koʻrgazmalari tashkil etilgan. Bu orqali 
mahallalarning hayot tarzi, odamlar kayfiyatini 
bilib olish mumkin. Negaki Navroʻz ezgulikning, 
undagi sayil insonning dunyoni idrok etish 
inʼikosidir. Bular oʻtmishda koʻplab sinovlarni 
boshdan kechirdi. Hatto gʻanimlar eskilik sarqiti, 
degan tamgʻa bilan Navroʻzni yoʻqotishga 
urindi. Ammo mahallalarda bir hovuch insonlar 
jamlanib, yashirin tarzda sumalak qaynatdi, 
Navroʻzni bayram qildi. Bunga mahalladagi 
ahillik, oʻzaro hurmat mustahkamligi sabab 
boʻldi.  

Darhaqiqat, mahallada insonlarning turmush 
tarzi, qadriyat, urf-odatlari umumiy qiyofa kasb 
etgan boʻladi. Oʻtmishda hukmron tuzumlarga 
qarab, mahallaning vazifalari oʻzgarib turgan. 
Ammo bu oʻzgarish qay tarzda koʻrinish 
olmasin, mahalla ahli doim marosimlarni 
birga oʻtkazgan. Oʻz hududini obod qilish, 
yoshlarni ahil, odob-axloqli qilib tarbiyalashga 
jiddiy eʼtibor bergan. Jamiyat hayotidagi tartib 

mahalla oqsoqollari orqali saqlangan. Ular 
insonlar odob-axloq kodeksining himoyachilari 
boʻlgan. Urf-odatlarga rioya etmagan, ularni 
buzgan, mahalla qoidalariga amal qilmaganlar 
jazolangan. Eng ogʻir jazo mahalladan koʻchirib 
yuborish boʻlgan. Jamiyat qoidalarini qoʻpol 
ravishda buzganlarni mahalla ahli qabul qila 
olmagan. Shu bois, odamlar mahalla qoidalariga 
amal qilib yashagan. Shunga munosib boʻlishga 
intilgan. Bunday tushunchalarning barchasi 
oʻzlikni saqlab qolishga xizmat qilgan. 

Qadim anʼanalarni oʻzida jamlagan mahalla 
tizimi bugun yangicha qiyofa kasb etmoqda. 
Keyingi yillardagi islohotlar sabab mahalla 
yangi mavqega koʻtarildi. Mahalla instituti 
jamiyat boshqaruv tizimidagi asosiy boʻgʻinga 
aylandi. Uning faoliyati kengayib, yangi 
tizim — “mahalla yettiligi” tashkil etildi. Endi 
ushbu tizim yanada mustahkamlanmoqda. 
Bu orqali mahalla xalq manfaatini koʻzlab, 
aholini qiynayotgan muammolarga mustaqil 
yechim topadigan tuzilmaga aylanmoqda. 
Buning uchun, avvalo, mahalla nufuzini 
oshirishga xizmat qiladigan qonuniy asos 
yaratildi. Jumladan, Konstitutsiyamizda uning 
mavqei mustahkamlab qoʻyildi. Oxirgi 7 yilda 
tizimni takomillashtirish uchun 100 ga yaqin 
normativ-huquqiy hujjat qabul qilindi. Sohadagi 
ishlarni tizimli tashkil etish uchun Oʻzbekiston 
mahallalari uyushmasi, Vazirlar Mahkamasining 
ijro etuvchi tuzilmasida “mahalla yettiligi” 

faoliyatini qoʻllab-quvvatlash boʻlimi tashkil 
etildi. 

Bu kabi faktlarni yana uzoq davom ettirish 
mumkin. Ammo shuncha saʼy-harakat, 
urinishlar oʻz samarasini beryaptimi, degan 
haqli savol tugʻiladi. Bir paytlar yurtdoshlarimiz 
muammosini hal etishi uchun mahalla idorasiga 
borishi kerak edi. Masalani hal etish uchun 
mahallaga berilgan imkoniyat ham yetarlicha 
emasdi. Hozir faollar uyma-uy yurib, aholi 
dard-tashvishiga quloq tutyapti. Muammolar 
“mahalla yettiligi” doirasida hal etilmoqda. Bu, 
odamlar orasida mahallaga, uning timsolida 
davlatga ishonchni mustahkamlayapti.

 Bir misol, Nukus shahridagi Teleoray 
mahallasida yashaydigan Biysenbay Seytekov 
ustaxonada oddiy ishchi edi. U mahalla 
yetakchisi bilan suhbatda mustaqil faoliyat 
boshlashi mumkinligini bildi. “Mahalla yettiligi” 
tomonidan unga berilgan maslahat, amaliy 
yordam tufayli bugun u oʻz ustaxonasiga ega 
boʻldi. Hozir har oy oʻrtacha 10 million soʻm 
daromad topyapti.

“Mahalla yettiligi” sabab oʻzini qiynayotgan 
masalalarga yechim topgan yurtdoshlarimiz 
haqida bunday misollar talaygina. Shuning 
oʻziyoq tizim oddiy odamlar hayotida qanchalik 
ahamiyat kasb etayotganini koʻrsatadi. Endi bu 
tizim yanada takomillashadi, barcha masalalar 
toʻlaligicha mahallada hal etiladi.

Muammolarni hal etishi uchun mahallaga 
qarorlarni mustaqil qabul qilish imkoniyati 
berilmoqda. Shu sabab koʻrsatilayotgan ijtimoiy 
yordamlar, taqdim etilayotgan imtiyozlar 
“mahalla yettiligi” zimmasiga yuklandi. 
Tizimning mustaqilligini yanada mustahkamlash 
uchun joriy yildan “mahalla byudjeti” tizimi 
yoʻlga qoʻyilmoqda. Unga koʻra, har bir 
mahallaning 100 million soʻmgacha mablagʻi 
boʻladi. Bu mablagʻ mahallada ish oʻrni 
yaratadigan, aholining ogʻirini yengil qiladigan 
loyihalarga yoʻnaltiriladi.  

Oʻzbekiston — ijtimoiy davlat. Shundan 
kelib chiqib, ijtimoiy himoya tizimi ham davlat 
siyosatini yurituvchi eng quyi va ishonchli tizim 
— mahalla yordamida amalga oshirilmoqda. 

Buni xalqimiz bugun oʻz hayoti misolida 
his etib turgani rost. Masalan, Surxondaryo 
viloyati Qumqoʻrgʻon tumanining Kattakoʻl 
mahallasida yashovchi Umida Jumayeva 
ijtimoiy himoyaga muhtoj yurtdoshlarimizdan. 
U yolgʻiz oʻzi farzand tarbiyalab, roʻzgʻor 
tebratadi. Yashayotgan uyi esa ogʻir ahvolda 
edi. Quyi boʻgʻindagi faollar tashabbusi bilan 
U. Jumayevaga yangi uy qurib berildi. Bunday 
xayrli ishlar insonlar qalbida umid va ishonchni 
mustahkamlaydi. 

Xalqimiz azaldan muammosini koʻchaga 
chiqarib oʻrganmagan. Har bir oilaning  kattasi, 
kayvonisi masalaga yechim bergan. Oilaviy 
yigʻinda yechim topmagan jiddiy masalalar 
mahalla oqsoqollari tomonidan hal etilgan. Shu 
maʼnoda, mahalla katta oila degan tushuncha 
qon-qonimizga singib ketgan. Ana shu katta 
oilaning yagona qoʻrgʻoni, oxirgi soʻzni aytishga 
qodir oqsoqollari boʻlardi. Bu oqsoqollar 
saylanmagan, tayinlanmagan. Ular tabiiy 
ravishda xalq orasidan oʻzi yetishib chiqqan.

Oqsoqollar haqida gap ketganda, bobomni 
eslayman. Men Nuriddinxon bobomni 
koʻrmaganman. Ammo mahalladoshlardan u 
kishi haqida koʻp yaxshi xotiralarni eshitib 
ulgʻaydim. Bir safar ikki mahalla yer uchun 
talashadi. Yangi oʻzlashtirilgan joy chegarasini 
har kim oʻzi istaganday belgilamoqchi boʻladi. 
Ammo bunday bahsda hech kim yutmasligi 
tayin. Shu sabab, ular bobomni chaqiradi. 
Bobom borgach, hech kimga ortiqcha gap 
aytmaydi. Shunchaki, bahsli joyga belgini 
qoʻyadi va ortga qaytadi. Shu bilan ancha 
vaqtdan beri tortishuvga sabab boʻlgan masala 
hal boʻladi-qoʻyadi. Qizigʻi, yarim qarich joy 
uchun yoqa olishga ham tayyor turganlar belgi 
qoʻyilgach, mum tishlaydi. Ha, oqsoqolning 
nufuzi shu darajada boʻlgan. Chunki ular faqat 
adolatga yon bosgan, uning tarafdori boʻlgan. 
Ularning gapini boshqalar ham qabul qila olgan. 
Mahalla oqsoqoli doim toʻy-maʼrakalarning 
boshida turgan. Kimga qanday yordam 
kerakligini bilgan. Shunga qarab, saxovat ahlini 
yoʻnaltirgan. 

Bugun zamon oʻzgardi. Tafakkurimizda 
evrilishlar sodir boʻldi. Zamon bilan hamnafas 
boʻlish uchun mahalla tizimi yangicha qiyofa 
kasb etyapti. Mahalla orqali oʻtib kelayotgan 
qadriyatlar, anʼanalar saqlanib qolishi kerak. 
Buning uchun mahalla raisiga soʻz va amal 
birligi zarur. Shunda u odamlar orasida obroʻ 
topadi. Albatta, bunda inson omilini hisobga 
olish kerak. Lekin tizim zamonga mos ravishda 
shaffof, ishlashga qulay boʻlsa, imkoniyatlar 
kengayadi. Mahalla raisining obroʻsi baland, ishi 
barakali boʻladi.

Mahallada ish yuritish qulay boʻlishi uchun 
elektron tizim yoʻlga qoʻyilmoqda. Buning 
uchun amaldagi platformalar oʻzaro integratsiya 
qilinadi. Tizimda mahalla ahlining ijtimoiy-
iqtisodiy holati aniq koʻrinib turadi. Reja asosida 
vazifalarni aniq bajarish imkonini beradi.

Mahalla raisining mavqeini mustahkamlash 
uchun uning vakolati ham kengaytirilmoqda. 

Jumladan, ular hokim yordamchisi, yoshlar 
yetakchisi, xotin-qizlar faoli, profilaktika 
inspektori, soliqchi va ijtimoiy xodimni 
ragʻbatlantirish yoki intizomiy jazo qoʻllash 
boʻyicha taqdimnoma kiritish vakolatiga 
ega boʻladi. Bu, mahalla raisi oʻz hududida 
chinakam rahbar boʻladi, degani. Endi u 
ishlarni tashkil etib, tuman hokimligiga hisobot 
topshiruvchi shaxs emas. Aniq masalani 
kun tartibiga qoʻyib, uni hal etib, jarayonda 
masʼullar sustkashlikka yoʻl qoʻymasligini 
nazorat qiladigan kuchga aylanadi. Bu ham, 
aslida, qadim anʼanalarimizdagi kabi oqsoqollar 
rutbasini oshirishga xizmat qiladi. Buni ishonch 
bilan aytishga asos bor. Yuqorida Navroʻz 
tabiiy jarayonda, insonning ichki ehtiyoji sabab 
vujudga kelgan, dedik. Shu bois, Navroʻz 
abadiy yashaydi. Mahalla tizimi ham shunday. 
Tizimdagi oʻzgarishlarning natijador boʻlishiga 
ishonch shundaki, u qadim ildiziga qaytyapti. 

Masalan, Amir Temur davrida mahallaga katta 
masʼuliyat yuklangan. Oʻsha vaqtda saltanatdagi 
qashshoqlar sonini kamaytirishda mahalla 
asosiy vazifani bajargan. Yaʼni kambagʻal va 
qashshoqlar uchun gʻaznadan nafaqa belgilash 
mahalla orqali amalga oshirilgan. Xuddi bugun 
“mahalla yettiligi” uyma-uy yurib, muammolarni 
oʻrganib, ularga yechim berayotgani kabi ish 
tutilgan. Oʻtmish bilan bugundagi farq shundaki, 
bu tizim zamonga mos ravishda ishlab chiqildi. 
Maqsad va vazifa esa doim birdek, xalq ogʻirini 
yengil qilish, ular ishonchini oqlab, roziligini 
olishdir.

Yangi tizimda oʻlmas qadriyatlarimiz ildiziga 
tayanilganiga yana bir isbot — mahallaning oʻz 
drayveri boʻlishidir. Bugun har bir mahallada 
fuqarolarning mehnat faoliyati, iqlim, ijtimoiy 
sharoitidan kelib chiqib, maʼlum sohaga urgʻu 
berilmoqda. Masalan, qaysidir mahallada 
faqat poliz ekinlari ekiladi. Boshqa bir joyda 
ishlab chiqarishning maʼlum turi, masalan, 
temirchilikni rivojlantirishga ustuvorlik 
berilmoqda. Qadimda, xususan, oʻrta asrlarda 
ham xuddi shunday boʻlgan. Shu sabab, 
mahallalar odamlarning kasb-koriga qarab 
shakllangan. Buni ularning nomidan ham 
koʻrish mumkin. Masalan, zargarlik, misgarlik, 
temirchi, egarchi kabi.

Bugun ham hunarmandchilik bilan nom 
taratgan mahallalarni borib oʻrgansangiz, ulardagi 
muhit, taʼlim-tarbiya boshqa mahallalardan 
ijobiy farq qilishini koʻrasiz. Chunki hunar faqat 
tirikchilik manbai emas. Ustoz-shogird anʼanasi 
zamirida taʼlim-tarbiya ham bor. Ustalar mahalla 
bolalari koʻchada bekor yurganini koʻrsa, ularni 
yoniga olgan. Uning ota-onasiga bolang sangʻib 
yuribdi, demagan. Mahalladagi yigit-qizlarni 
oʻz farzandiday koʻrgan. Bolaning koʻzida oʻti 
borga oʻxshaydi, kelib hunar oʻrgansin, degan. 
Bola hunar bilan birga odob-axloq, mahalla, 
jamiyatda oʻzini tutish, muomala madaniyatini 
oʻzlashtirgan. Ha, mahalla qadimdan ijtimoiy 
birdamlikni taʼminlashda muhim ahamiyat kasb 
etgan.

Alisher Navoiy oʻz davrida jamiyat tuzilishi, 
tabaqalarini oʻrganib, mahalladagi 32 xil 
ijtimoiy qatlam haqida maʼlumot bergan. Yuqori 
sinf vakillari, kambagʻallar, beva-bechoralar, 
yetim-yesirlar, muhtojlar, tekinxoʻrlarni alohida 
koʻrsatgan. Bunday tabaqalash orqali mutafakkir 
kambagʻal va miskinlarga yordam berish 
borasida ilmiy izlanish olib borgan. Ularning 
ahvolini yaxshilash uchun barchaga birday 
xizmat koʻrsatadigan 52 rabot, 16 koʻprik, 9 
hammom, qator masjid, madrasa, xonaqoh va 
shifoxonalar qurdirib, mahallalar ixtiyoriga 
topshirgan. 

Bugun “Ayollar daftari”, “Temir daftar” va 
“Yoshlar daftari” orqali eʼtibor qaratish zarur 
boʻlgan qatlamlar qamrab olinmoqda. Shu orqali 
ularga ijtimoiy yordam koʻrsatilyapti.

Ana shunday qadim va shonli oʻtmishga 
ega mahallalar sobiq ittifoq davrida yoʻqqa 
chiqarilgani ham achchiq haqiqat. Oʻsha davrda 
mahallalar aholidan soliq yigʻishda moliyaviy 
tashkilotlarga yordamchi, hovli va ariqlarni 
tozalashni nazorat qiladigan brigada vazifasini 
oʻtadi. Urush vaqtida esa yigitlarni frontga 
yuboradigan idoraga xizmat qildi. Umuman,  
xalqning ogʻirini yengil, muammosini hal 
qiladigan oqsoqollik sobiq tuzumning qora 
ishchisiga aylantirildi. Lekin mahalla ham 
Navroʻz kabi tabiiy jarayonda vujudga kelgan 
tuzilma sifatida jon saqlay oldi. Sharq tafakkuri 
va qalbini oʻzida jo etgan Navroʻz insonlarni 
mahalla degan tuzilma atrofida birlashtirdi. Ular 
doim bir-birini toʻldirib, xalqimizning qadim 
qadriyatlariga qoʻrgʻon boʻlib kelmoqda.

Bolaligimdan ota-onam
 barcha qiziqishlarimni 
qoʻllab-quvvatlab kelgan. 
Kunimning asosiy qismi 
mashgʻulot darslarida oʻtar 
edi. Toʻrt yoshimdan bolalar 
musiqa va raqs toʻgaragiga 
qatnab, bir necha davlat 
tadbirlarida guruh solisti sifatida 
qoʻshiq aytishni boshlaganman.  
Bundan tashqari, sportning 
badiiy gimnastika turi bilan 
ham professional tarzda 
shugʻullanganman va oʻz yosh 
kategoriyamda respublika 
chempioni boʻlganman. Biroq 
olgan jarohatim sababli shifokorlar 
sportni toʻxtatishim kerakligini 
aytgan. Shundan soʻng musiqa bilan 
chuqur shugʻullanishni boshladim. 

QADIM QADRIYATLAR QO‘RG‘ONI

Milliy oʻzlik shunday ishlashi kerakki, biror davlatga migrant sifatida borgan oʻzbekka qadriyatiga mos kelmagan 

vazifa tushsa, “Men oʻzbekman, bu ishni qilmayman”, deya olishi shart. Biror yirik tadbirda, musobaqada 
kutilmagan natija koʻrsatganimizda, boshqalar “Ha, oʻzbekdan buni kutish mumkin”, deb iqror boʻlishi kerak.

2024-yil 22-mart, 59-son

Ota-onam bolaligimda har kuni uxlashimdan 
avval jahon klassik musiqalaridan qoʻyib 
berardi. Shu sabab boʻlsa kerak, menga  skripka 
ohanglari juda yoqib qolgan. Bir kuni onamga 
skripka chalgim kelayotganini aytdim va u meni 
musiqa maktabiga olib bordi. Skripka ustozim 
Fazliddin Jabborov yoshim skripka oʻrganish 
uchun ancha kattaligini, lekin tabiiy iqtidorim 
borligi va harakat qilsam, uddalay olishimni 
aytdi. Koʻp soatli mashgʻulotlar va ustozimning 
koʻmagi bilan yetti yilga moʻljallangan dasturni 
toʻrt yilda toʻliq tamomlashga, hatto respublika 
tanlovlarida faxrli oʻrinlarni qoʻlga kiritishga 
muvaffaq boʻldim.

Oʻsha paytlarda vokal bilan ham 
shugʻullanardim, lekin u boshida shunchaki 

Milliy oʻzlik shunday ishlashi kerakki, biror 
davlatga migrant sifatida borgan oʻzbekka 
qadriyatiga mos kelmagan vazifa tushsa, 
“Men oʻzbekman, bu ishni qilmayman”, deya 
olishi shart. Biror yirik tadbirda, musobaqada 
kutilmagan natija koʻrsatganimizda, boshqalar 
“Ha, oʻzbekdan buni kutish mumkin”, deb 
iqror boʻlishi kerak. 

Yapon xarakteri, koreys xarakteri, nemis 
xarakteri degan jumlalarning tagida ana shu 
milliy oʻzlik yotibdi. 

Bizda-chi? Meni doim xavotirga 
soladigan narsa — shu! Milliy oʻzlik uchun 
tirgak boʻladigan katta gʻoyalarni yoshlarga 
taqdim qildikmi? Bu borada yirik institutlar 

Mamlakat iqtisodiyoti rivoji yangi gʻoya 
va takliflar, innovatsiyalarga bogʻliq ekan, eng 
avvalo, taʼlim, xususan, oliy taʼlim sohasida 
innovatsiyalar kun tartibidagi masaladir.

Innovatsion yoki “aqlli iqtisodiyot” yuqori 
qoʻshimcha qiymatga ega yuqori texnologik 
mahsulotlar ishlab chiqarish jarayonini doimiy 
ravishda takomillashtirishga asoslanadi. 
Innovatsion iqtisodiyotning eng eʼtiborli 
jihati shundaki, foyda material-moddiy ishlab 
chiqarish va kapitalni toʻplash hisobiga 
olinmaydi (xuddi indus trial iqtisodiyotdagi 
kabi), balki olim va kashfiyotchilarning aql-
zakovati, boshqacha aytganda, aynan bilim 
foyda olishning asosiy kapitaliga aylanadi. 
Mutaxassislar insoniyat taraqqiyotning 
boshqa bosqichiga, yaʼni agrar rivojlanish va 
industriyadan yangi, axborot jamiyatiga oʻtganini 
taʼkidlamoqda. Axborotlashtirish, kompyuter 
va telekommunikatsiya texnologiyalarini 
takomillashtirish jarayonida axborot va bilim 
asosiy kapital maqomini olmoqda. Bilim 
taʼlim jarayonining predmeti boʻlib, u foyda 
keltirishi kerak. Bunda u oʻziga xos maqom — 
mahsulot koʻrinishida namoyon boʻlib, undan 
foydalanuvchilar: jamiyat ham, korxona ham, 
taʼlim muassasasi ham foyda koʻradi.

Iqtisodiyot va ilm-fanning uzviy bogʻliqligi 
hamda biznesning ilmga kuchli taʼsiri xorijiy 

Yangicha yondashuvlar

Meni anchadan beri bir 
narsa oʻylantiradi. Oʻzbek 
degan xalqning dunyoda 
mavjudligi nima bilan 
belgilanadi? Til, xarakter, 
eʼtiqod, millatning genetik 
kodlari... Dunyoda oʻzbek 
nomi ostida 50 million 
atrofida inson yashaydi. 
Ularning katta qismi 
Oʻzbekistonda. Milliy oʻzlik 
tushunchasi ana shu katta 
millatning bir butunligini 
taʼminlashi kerak. 

Suhrob ZIYO,
Oʻzbekiston Yozuvchilar uyushmasi aʼzosi

XALQARO OPERA 
AKADEMIYASINI 

TASHKIL QILISH — ORZUM

ILM – “AQLLI” 
IQTISODIYOT ASOSI

Mumtozbegim OCHILOVA,
“El-yurt umidi” jamgʻarmasi 
stipendiati, San-Fransisko 
musiqa konservatoriyasi 
magistranti

Bolaligimdan ota-onam
 barcha qiziqishlarimni 
qoʻllab-quvvatlab kelgan. 
Kunimning asosiy qismi 
mashgʻulot darslarida oʻtar 
edi. Toʻrt yoshimdan bolalar 
musiqa va raqs toʻgaragiga 
qatnab, bir necha davlat 
tadbirlarida guruh solisti sifatida 
qoʻshiq aytishni boshlaganman.  
Bundan tashqari, sportning 
badiiy gimnastika turi bilan 
ham professional tarzda 
shugʻullanganman va oʻz yosh 
kategoriyamda respublika 
chempioni boʻlganman. Biroq 
olgan jarohatim sababli shifokorlar 
sportni toʻxtatishim kerakligini 
aytgan. Shundan soʻng musiqa bilan 
chuqur shugʻullanishni boshladim. 

Dunyo miqyosidagi global oʻzgarishlar, tinchlik va barqarorlikka 
toʻgʻridan toʻgʻri tahdidlar, insoniyat asrlar davomida yaratgan 
qadriyatlarga turli gʻoyaviy tajovuzlar ortib borayotgan, 
davlatlar oʻrtasida raqobat shafqatsiz tus olayotgan davrda 
ilm har qachongidan-da muhim, hal etuvchi kuch ekani yaqqol 
koʻrinmoqda. Shu sababli ilm-fan rivojiga, innovatsiyalarning 
hayotga tatbiq etilishiga hamda oliy taʼlimning sifatiga bugun katta 
eʼtibor berilmoqda, kuchli talab qoʻyilmoqda.

Alisher SAMADOV,
texnika fanlari doktori, professor

yuqori reytingli universitetlarni jahonning 
yetakchi tadqiqot va aqliy markazlariga 
aylantirdi. Xorijiy tajriba koʻrsatmoqdaki, 
bunday universitetlarda tadqiqotlar nihoyatda 
ixtisoslashgan. Yaʼni qandaydir mavhum, 
umumiy mavzulardan koʻra real hayotda 
uchraydigan yoki muayyan soha rivojiga 
toʻsiq boʻlgan masalalarning aniq ilmiy 
yechimini topishga qaratilgan tadqiqotlar 
ustunlik qiladi.

Toshkent davlat texnika universiteti 
Olmaliq filiali ilmiy tadqiqotchilari ham 
metallurgiya sohasida ilmiy izlanishlar 
qilmoqda. 

Bugungi kunda jahonda mineral 
xomashyo va polimetallik rudalarni qayta 
ishlashning samarali usullarini yaratish, 
ular tarkibidagi foydali minerallarni toʻliq 
ajratib olish, noyob va nodir metallar ishlab 
chiqarish quvvatini oshirish, kam chiqindili 
va chiqindisiz texnologiyalar sohaning 
dolzarb masalalaridan. Bundan tashqari, 
kon-metallurgiya sanoatining barcha 
turdagi texnogen chiqindilarini (konchilik 
sanoati, boyitish fabrikalari chiqindilari, 
gidrometallurgik va pirometallurgik 
jarayonlarning suyuq va qattiq 
chiqindilari) ishlab chiqarishga jalb etish, 
foydalanilayotgan reagentlarni jarayonga 
qaytargan holda murakkab tarkibli silikatli 
birikmalarni alohida oksidlarga ajratish 
va buning natijasida texnogen chiqindilar 
tarkibidan foydali komponentlarni ajratib 
olishni taʼminlash muhimdir. 

Mis rudasi, asosan, flotatsiya usulida 
boyitiladi. Boyitmaning chiqishi 3-4 foizni 
tashkil qiladi. Qazib olingan rudaning 96-97 
foizi chiqindi hisoblanib, chiqindi saqlash 
joylariga yuboriladi. Ularni saqlash katta 
moddiy xarajatlar bilan bogʻliq, shu bilan 
birga, atrof-muhitga muayyan darajada zarar 
yetkazib kelmoqda.

Jumladan, Olmaliq kon-metallurgiya 
kombinati aksionerlik jamiyatiga qarashli 
fabrikada mis-molibden rudalarini koʻp 
yillik flotatsion boyitish jarayonida ikkita 
chiqindixonada 1321,5 million tonnaga yaqin 
chiqindi toʻplanib qolgan. 

Bundan tashqari, Yoshlik-1, Yoshlik-2 

konlari toʻliq quvvat bilan ishga tushirilsa, 
chiqindilarning yillik miqdori ikki barobar 
koʻpayishi kutilmoqda. Chiqindilarning 
asosiy qismini (80-85 foiz) kremnezyom, 
glinezyom, temir va temir oksidlari tashkil 
qiladi. Qimmatli metallar Cu-0,11-0,12 
foiz, Au-0,3-0,3 g/t, Ag-2-3 g/t miqdorda 
ekani aniqlangan. Xorijlik olim akademik 
Y.A.Fersman taʼkidlaganidek, “Qazib olingan 
massaning bir grammi ham yoʻqolmasa, bir 
grammi ham tashlab yuborilmasa, hech narsa 
havoga uchib va suvda oqib ketmasa, oʻsha 
yerda ishlab chiqarish toʻgʻri yoʻlga qoʻyilgan 
boʻladi”, yaʼni oʻsha yerda foydali qazilmadan 
kompleks foydalaniladi. Shu nuqtayi 
nazardan qaraganda, mis boyitish fabrikasi 
chiqindilaridan temir ajratib olib, sement 
ishlab chiqarilsa, alyuminiy oksidini ajratib 
olib, alyuminiy ishlab chiqarilsa, kremniy 
oksidini amorf holda ajratib olib, keramika 
va rezinotexnika sanoatida xomashyo sifatida 

ishlatilsa, soʻngra mis, oltin, kumush ajratib 
olinsa, qoldiq (~10 foiz) esa mineral oʻgʻit 
sifatida ishlatilsa, oʻshanda chiqindilardan 
toʻliq foydalanildi, desa boʻladi.

Mis boyitish fabrikasi tashlandiq 
chiqindilari tarkibidan qimmatli metallarni 
ajratib olish uchun dastlab kremniy va temirni 
ajratib olish zarur. 

Shu maqsadda chiqindilarni galogeno-
ammoniyli tuzlar yordamida kremniysizlan-
tirish texnologik sxemasi ishlab chiqildi: 
kremniysizlantiruvchi reagent sifatida ftorid 
ammoniydan foydalanishning afzalligi uni 
regeneratsiya qilish mumkinligidir.

Texnogen chiqindilarni qayta ishlash 
maqsadida ishlab chiqilgan texnologiyaning 
germetik tarzdagi past haroratga asoslangani 
ekologik xavfsiz, energiyatejamkor, 
qoʻshimcha ravishda foydali komponentlarni 
ajratib olishning iqtisodiy samaradorligini 
taʼminlaydi. U oddiy va ftorlovchi 

reagentlarning toʻliq qayta tiklanishi bilan 
ahamiyatlidir. 

Kon-metallurgiya sanoati texnogen 
mahsulotlarini galogenoammoniy usulida 
kremniysizlantirish va temirsizlantirish 
boʻyicha yangi yaratilgan va amaliyotda 
muqobili boʻlmagan texnologiya qattiq jismni 
bevosita gazga aylantiruvchi pech, gazlarni 
tutuvchi va ammiakni yutuvchi qurilmalardan 
tashkil topgan.

Bugungi kunda filialda Olmaliq hududida 
joylashgan Qalmoqqir qoʻrgʻoshin koni oʻrnida 
toʻplangan suvda yillar davomida yigʻilib 
qolgan, suvning qattiqligini taʼminlovchi 
magniy, kalsiy kabi metallarni ajratib, texnik 
suv darajasigacha tozalash texnologiyasi 
yaratilgan. Bu texnologiyani ishlab 
chiqarishga joriy qilish orqali OKMKning 
texnik suvga talabini qondirib, tashlandiq 
konning yer osti suviga qoʻshilayotgan suvini 
kamaytirishga erishiladi.

Maʼdanni maydalash va burgʻilash 
jarayonida qoʻllaniladigan volfram karbid, titan 
karbid asosli qattiq qotishma chiqindilardan 
WC, TiC, Co kukunlarini olish texnologiyasi 
ishlab chiqildi. Uni ishlab chiqarishga 
joriy qilish orqali Navoiy va Olmaliq 
kon-metallurgiya kombinatlarining qattiq 
qotishmalarga boʻlgan talabini ikkilamchi 
xomashyo hisobiga qoplash va tannarxi baland 
kobalt importini kamaytirish mumkin.

OKMKdan chiqayotgan katod misdan 
turli markadagi bronza va latun qotishmalar 
asosida sanoat va xalq xoʻjaligi uchun 
tayyor mahsulotlar ishlab chiqarish klasteri 
yaratilgan. Yangi texnologiyani ishlab 
chiqarishga joriy qilish orqali xomaki misni 
tayyor mahsulotga aylantirishga erishiladi.

qiziqish edi. Ammo 14 yoshimdan boshlab 
ustozlar maslahati bilan akademik xonandalik 
(opera) bilan shugʻullana boshladim va maktabni 
tamomlagach, oʻqishimni aynan shu yoʻnalish 
boʻyicha Oʻzbekiston davlat konservatoriyasi 
qoshidagi Iqtidorli bolalar akademik litseyida 
davom ettirdim.

2020-yilda Toshkent davlat agrar universitetining 
“Ipakchilik va tutchilik” yoʻnalishiga davlat granti 
asosida oʻqishga qabul qilindim. Ingliz tilini 
oʻrganishni boshlab, 2022-yilda IELTS sertifikatini 
qoʻlga kiritganimdan soʻng musiqa boʻyicha xorijiy 
yetakchi universitetlarda taʼlim olish bilan bogʻliq 
orzumni amalga oshirish vaqti kelganini tushunib 
yetdim.

Albatta, har birimizning hayotimiz davomida 
qilishimiz kerak boʻlgan vazifalarimiz bor. 
Buni avvaliga tushunish mushkul, ammo har 
sohada oʻzingizni sinab koʻrish orqali aynan 
nima uchun dunyoga kelganingizni, qay tarzda 
odamlarga yaxshilik ulasha olishingizni anglab 
yetishingiz mumkin. Oʻzimni turli sohalarda 
sinab koʻrishimga va yaxshi natijalarga 
erishishimga qaramay, oʻz kelajagimni aynan 
musiqa sohasida koʻra oldim.

Juda kichik yoshimdan ota-onam qatʼiyatli 
boʻlishga va oʻzimga ishonishga oʻrgatib kelgan. 

Otam har doim “Oʻzingning qadringni bilishing 
kerak, olmos faqat munosib qoʻllarda va munosib 
joyda ishlov berilgandagina qimmatbaho 
toshga aylanib, yarqiraydi”,  derdi. Bundan 
ruhlanib, dunyo boʻyicha faqat TOP-10 talikka 
kiruvchi musiqa konservatoriyalariga oʻqishga 
topshirdim. Ular orasida 8-oʻrinda turadigan  
“San Fransisco Conservatory of Music” ham 
bor edi. Mazkur oliygohdan natijalar kelgan 
kun javob xatini ochar ekanman, koʻzlarimga 
ishonmaganman — 2023-oʻquv yiliga umumiy 
miqdori 108 ming AQSH dollari boʻlgan grant 
asosida talabalikka qabul qilingan edim! Oʻsha 
lahzadagi hayajonni tasvirlab berishning iloji 
yoʻq boʻlsa kerak. Bu hayotimdagi eng unutilmas 
voqea boʻlib qoldi.

Faxr bilan ayta olamanki, mazkur 
oliygohdagi birinchi va yagona oʻzbek talabasi 
sifatida yurtimiz shaʼnini munosib tarzda 
himoya qilishga intilyapman. Men oʻqiyotgan 
konservatoriyada taʼlim olish jahon sahnalarida 
ijro etish uchun katta tramplin hisoblanadi 
va unga oʻqishga kirish hammaga ham nasib 
etavermaydi.

Oʻrganayotgan bilimlarim, opera ijrochisi 
uchun zarur koʻnikmalarni oʻz ichiga olgan 
yangi va oʻzgacha oʻqitish tizimini oʻzbek opera 
maktablarida qoʻllagan holda Oʻzbekistonda 
opera sanʼatini bundan-da rivojlantirish 
va ommaga tanitish mumkinligini anglab 
yetyapman. Quvonarlisi, konservatoriyamiz  
yoshlar uchun keng imkoniyatli, xalqaro 
tajribalarga asoslangan, marhum ustozlar yaratib 
ketgan ovoz maktabi metodikalariga tayanib, 
opera yoʻnalishi boʻyicha mutaxassislarni 
 tayyorlaydi. 

Mamlakatimizda opera sanʼatini 
rivojlantirishga katta hissa qoʻshgan ustozim 
Nodira Qobulovaning volidasi Saodat Qobulova 
hamda Mutavakkil Burhonov nomidagi xalqaro 
Oʻzbekiston opera akademiyasini tashkil 
qilmoqchiman.

Yuqoridagilardan koʻzlagan eng oliy 
maqsadim esa oʻzbek operasini jahonga mashhur 
qilish hamda xalqimizning boy tarixi asosida 
opera asarlarini sahnalashtirib, ularni mohirona 
kuylash orqali Vatanimiz tarixini dunyoga 
yanada kengroq tanitishdir.

ishlashi kerak. Buning ilk uchqunlari jadidlar 
faoliyatiga boʻlgan eʼtibor shaklida koʻrinish 
beryapti. Yaʼni “Mana, bizning shunday 
ajdodlarimiz bor, ular millat uchun oʻzini 
ayamagan, ularga munosib voris boʻlaylik, 
oʻzligimizni yoʻqotmaylik”, deyilmoqda. 
Bizda ana shunday oʻnlab gʻoyalarni 
shakllantirish mumkin boʻlgan 3000 yildan 
qadimroq tarix bor. 

Bu merosni, menimcha, hatto maktablardagi 
tarix darsliklari ham qamrab ololmayapti 
hali. Xalq dostonlari bunday merocning 
asl manbalaridir. Ulardagi gʻoyalarni 
bugungi oʻzbek yoshlariga (film, multfilm, 

kitob shaklida, ehtimol) urugʻdek sochib 
yuborish kerak. Ular, albatta, unib chiqadi va 
oʻzligimizning tirgaklariga aylanadi.

Shundagina, masalan, ingliz tilini juda 
chuqur oʻrganayotgan bola kelajakda ingliz 
boʻlib fikrlay boshlamasligiga ishonchimiz 
komil boʻlishi mumkin. Shundagina biror 
davlatga oʻqishga yoki ishga borgan oʻzbek oʻz 
nomiga nomunosib biror ishga qoʻl urishdan 
tiyiladi.

Milliy oʻzlik bosh baland paytda olamga jar 
solib gʻururlanadigan tushuncha emas, ogʻir 
damda insonni suyab, taslim boʻlmaslikka 
undaydigan bir asos boʻlishi lozim. Uni 
oʻqitib, yodlatishning imkoni yoʻq. Maktabda 
doim “2” baho olib oʻqigan bolani ham millat 
uchun har narsaga tayyor qilib tarbiyalash 
bugun asosiy vazifa boʻlishi kerak, bizningcha.

“Oʻzbekchilik” degan soʻz bizda biror 
xijolatli holatlarni izohlash uchun koʻproq 
qoʻllanadi. Biror millat biz kabi oʻz aybini 
“inglizchilik”, “fransuzchilik”, “arabchilik”, 
“yaponchilik” deb xaspoʻshlamasa kerak. 
Qiyin ahvolga tushib qolgan millatdoshining 
ogʻirini yengil qilish oʻzbekchilik deb 
tushunilsa, haqdorlik, birovning haqini yegan 
odamga “bas” deya olish oʻzbekchilik boʻlsa, 
biror shovinist kayfiyatidagi oʻzga millat vakili 
tahdidnamo soʻz aytganda, uni millatimiz 
oldida uzr soʻrattira olish oʻzbekchilik 
boʻlsagina, milliy oʻzlik tushunchasi bizda 
amaliy shaklga oʻtganini ayta olamiz.

Bu esa kelajakda yurtimizning turli 
geosiyosiy buhronlardan omon oʻtishida 
asosiy kuch manbai boʻlib xizmat qiladi.

EL-YURT UMIDI YOSHLAR MINBARI

O‘ZBEKCHILIK 
UYAT EMAS, SHARAF!

Samarqanddagi madrasa va rasadxona oʻz davrigina emas, balki barcha zamonlar uchun oʻziga 

xos ilmiy markaz namunasidir, desak adashmaymiz. Ikki yuzdan ortiq olim faoliyat yuritgan ushbu bilim 
dargohi bejiz Ulugʻbek akademiyasi oʻlaroq tan olingan emas.6 MAʼNAVIYAT

“Kolorpak” MCHJ bosmaxonasida chop etildi. 
Bosmaxona manzili: Oʻzbekiston, 100060. 
Toshkent, Yangi shahar koʻchasi, 1-A uy. 

Bosmaxona telefoni: (78) 129-29-29

MUASSIS:
Oʻzbekiston Respublikasi

Vazirlar Mahkamasi

Bosh muharrir:

Salim DONIYOROV

Oʻzbekiston Respublikasi Prezidenti Administratsiyasi huzuridagi 
Axborot va ommaviy kommunikatsiyalar agentligi 

tomonidan 2020-yil 13-yanvarda 1047-raqam bilan roʻyxatga olingan. 
Nashr indeksi — 236. Buyurtma — 966. 

44909 nusxada bosildi. 
Hajmi — 3 taboq. Ofset usulida bosilgan. Qogʻoz bichimi A2. 

Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi. 

Gazetaning yetkazib berilishi uchun obunani rasmiylashtirgan 
tashkilot javobgar. 

Gazeta tahririyat kompyuter markazida sahifalandi. 
Gazetaning poligrafik jihatdan sifatli 

chop etilishiga “Kolorpak” MCHJ masʼul.

“Yangi Oʻzbekiston” va “Правда Востока”

YANGI O‘ZBEKISTON

Ishdan qaytsam, qizim zoʻr kayfiyatda 
kutib oldi. 

— Aya, siz yoki dadam meni Prezident 
bilan koʻrishtira olasizlarmi?

— Prezident bilan nima uchun 
koʻrishmoqchisan? — dedim hayron boʻlib.

U tushuntira ketdi. Angliyalik mashhur 
bolalar blogida milliy taomimiz — palov 
haqida kontent uzatilgan. Bolani quvontirgani 
bu ham emas, unda bizning mamlakatimiz 
— Oʻzbekiston haqida gapirilgani, xaritadan 
yurtimiz koʻrsatilgani va stol ustida 
bayrogʻimizning turgani. 

MITTI BOLAKAY G‘URURI
yoxud vatanparvarlikning 

katta-kichigi boʻlmaydi
Vatanparvarlik haqida koʻp gapiramiz. Sheʼrlar yoziladi, qoʻshiqlar 
kuylanadi, katta-kichik asarlar bitiladi. Biroq bu tuygʻuning shunday 
koʻrinishlari, tuyumlari borki, bu bepoyon dunyoda inson boʻlib 
yaralganingga, jahon xaritasida oʻz oʻrniga, oʻz tarixi va buguni, 
maqomi mavjud bir mamlakatda yashayotganingga shukr qilasan. 
Ijtimoiy tarmoqlarda “surish kerak” degan xeshteglarga, taʼkidlarga 
koʻzing tushib, oring keladi, sharh yozasan. Kezi kelsa, “surish” haqida 
oʻylay boshlaysan. Biroq bir kichik hodisa yoki voqea yuzingga achchiq 
tarsaki boʻlib tushadiki, tushunchalaring, qarashlaring ostin-ustun 
boʻlib ketadi. Buni qisqa bir suhbat misolida tushuntirsam.

UYG‘OQ FIKR

— Ularning kuzatuvchilari juda koʻp. 
Endi bizning Vatanimizni hamma biladi! 
Prezidentimiz bilan koʻrishsam, shuni 
aytmoqchiman.

U hali bola. Tasavvuri toza, samimiy. 
Aslida, dunyoda Oʻzbekiston degan davlat 
allaqachon oʻz maqomiga egaligini bilmaydi. 
Biroq men bir ona sifatida uning Vatanga 
muhabbatidan, gʻururidan quvondim.

Umr yoʻli tekis emas, quvonchli kunlar 
izidan musibatlar, gʻamlar ortidan yorugʻ 
lahzalar sizib kiradi hayotimizga. Biroq 
shukrdan koʻra nolishni yaxshi koʻramiz. 

Kichkina xatoni kattalashtiramiz, oddiy 
holatga oʻz qarichimizcha, istagimiz yoxud 
kayfiyatimizga koʻra baho beramiz. 

Bu esa bizning har qadamimizni 
kuzatayotgan, xato qilishimizni kutayotganlar 
uchun zoʻr imkoniyat. Tarixdan xulosa 
chiqarish oʻrniga unga yuzimizni ters 
burayotgan bir mahalda ular ishga kirishadi. 
Bu fursatdan foydalanib qoladi. Bizning 
nimjon immunitetimiz esa milliy gʻururimizni 
yengib chiqishi hech gap emas.

Atrofga boʻylaylik: dunyoda atay 
yoʻqlikka mahkum etilayotgan millatlar, 

elatlar, davlatlar bor. Bizga uzoqdan yashirin 
musht oʻqtalayotgan, oʻzicha “qudrati”ni 
namoyon qilishga chiranayotganlar 
talaygina. Bizning gʻururimiz, muqaddas 
tuprogʻimiz, onamiz kabi aziz Vatanimizga 
sadoqatimiz, toza fikr va tushunchalarimiz 
bularga qarshi turib berishi shart. Hech 
qursa, bagʻrimizdagi, yonimizdagi mitti 
bolakayning gʻururi, vatansevarligi bizni 
uygʻotsin!

Bashorat OTAJONOVA,
“Yangi Oʻzbekiston” muxbiri

1394-yil saltanatining gʻarbiy boʻlagidagi 
Sultoniya shahrida boʻlib turgan Amir Temur 
bobomizga 22-mart kuni uning kenja oʻgʻli 
Shohrux oilasida bir oʻgʻil tugʻilgani haqida 
xabar beradilar. Har bir nabirasi dunyoga 
kelganida boʻlgani kabi birdek quvongan 
Sohibqiron oʻz sulolasining bu galgi vakilini 
Muhammad Taragʻay deb atashni buyuradi. 
Yaʼni unga oʻz otasining ismini bergan. 
Kim biladi deysiz, balki Amir Temur buyuk 
shaxslarga xos ravishda nabirasining yorqin 
kelajagini oldindan koʻra bilgandir. Biroq 
nima boʻlganda ham, oʻz otasini beklarning 
ulugʻi oʻlaroq qadrlagan hukmdor Muhammad 
Taragʻayni “ulugʻ bek” deb erkalay boshlagan 
va shu tariqa Ulugʻbek ismi rasm boʻlib ketgan.

Ulugʻbekning sulolaviy tarbiyasi 
Saroymulkxonimga topshirilgani ham bejiz 
emas, deb oʻylaymiz. Hukmdorlik odob-
axloqi, past-balandliklari — madaniyatini 
puxta bilish va oʻrgatishda oʻzi xon avlodidan 
boʻlgan bosh malikadan oʻtadigani boʻlmasligi 
tabiiy. Nabirasining otaligʻini esa Amir 
Temur oʻzining eng ishonchli va suyukli begi 
amir Shohmalikka yuklaganida ham hikmat 
bor, deb oʻylaymiz. Negaki Sohibqironning 
saltanatchilik va sarkardalik bilimi, mahoratini 
ushbu arbobchalik biladiganlar kamdan kam 
topilgan. 

Ulugʻbek buyuk ajdodlarimiz orasida astronom, matematik, 
tarixchi, musiqa hamda sheʼriyat, qonunshunoslik kabi qator 
yoʻnalishlarda oʻta chuqur va har tomonlama bilimlarga ega, jahon 
ilm-fani rivoji va kishilik taraqqiyotiga ulkan hissa qoʻshgan ulugʻ 
shaxs sifatida alohida oʻrin egallaydi.

Feruza SHOMUKARRAMOVA,
FA Tarix instituti boʻlim boshligʻi, 
tarix fanlari nomzodi

Agar Ulugʻbekning bolaligi bobosining 
yonida — saltanat boshqaruviga oid muhim 
yigʻilishlar, elchilarni qabul etish, harbiy 
yurishlarda oʻtgani koʻzda tutilsa, Amir Temur 
nabirasiga oʻzgacha mehr qoʻyib, undagi 
noyob aql va salohiyatni oldindan koʻra olgani 
ayonlashadi. 

Temuriylar xonadonidagi anʼanaga koʻra, 
kichik shahzodaga barcha yoʻnalishlardagi eng 
yaxshi mudarrislar dars bergan. Ulugʻbekning 
dunyoni anglash, sheʼriyat sir-asrorlarini 
bilishida Orif Ozariy nomi bilan taniqli boʻlgan 
Hamza ibn Ali Malikning oʻrni alohida boʻlgani 
maʼlum. Shohrux saroyida malik ush-shuaro 
maqomiga erishgan Orif Ozariyning temuriy 
shogirdidan oʻn ikki yosh katta boʻlgani 
inobatga olinsa, oʻtmishdagi taʼlim-tarbiya 
tizimining bir jihati ayonlashadi. Navqiron 
avlodga yoshi yoshiga nisbatan yaqin, uning 
“tili”ni tushunadigan, unga doim yoʻldosh boʻla 
oladigan tarbiyachilar biriktirib qoʻyilgan.

Amir Temur oʻlimidan soʻng yuz bergan 
qisqa muddatli bosh-boshdoqlikka chek 
qoʻyib, otasi yaratgan buyuk saltanatning bosh 
boʻlaklarini saqlab qolgan Shohrux 1409-yili 
Turonga hokim etib Ulugʻbekni tayinlaganda, 
oʻn besh yoshli oʻgʻli yonida unga aynan 
boshqaruv va harbiy mahoratdan ustozlik 
qilgan amir Shohmalikni qoldiradi. Shu tariqa 
Ulugʻbekning salkam qirq yillik hokimlik 
faoliyati boshlanadi.

Ayrim holatlarni sanamaganda, uning 
hokimlik davri bir tekisda oʻtgan, deyish 
mumkin. Bunda oʻsha kezlardagi poytaxt 
—  Hirotda turib, hozirgi Markaziy Osiyo, 
Afgʻoniston, Pokiston, Shimoliy Hindiston, 
Eron, Kavkaz, qisman Iroq va Turkiya 
yerlaridan iborat ulkan saltanatni boshqargan 
Shohruxning qoʻllab-quvvatlab turgani va yoʻl-
yoʻriqlarining ham tengsiz oʻrni boʻlgani tabiiy.

Ulugʻbek davlatchiligimiz tarixidagi 
eng yorqin va har qancha maqtasa arzigulik 
zamonda yashagan, ijod qilgan. Eng muhimi, 
u bobosi Amir Temur poydevorini qoʻyib 

bergan Ikkinchi Uygʻonish bosqichi — 
temuriylar oltin davrining eng koʻzga koʻringan 
yaratuvchilaridan biri boʻlgan.

Ulugʻbek taʼlimga juda katta eʼtibor 
qaratgani bilan ajralib turadi. Maktablar, 
ayniqsa, madrasalar — universitetlar tizimini 
yaratishda izchil siyosat yuritgan. Chunonchi, 
uning tashabbusi va mablagʻlari evaziga 1417-
yili Buxoro, 1420-yili Samarqand, 1433-yili 
Gʻijduvonda qurib bitkazilgan madrasalar eng 
kuchli ilm-fan dargohlari sanalgan. Ularda 
talabalar matematika, geometriya, astronomiya, 
tibbiyot, tarix, geografiya, adabiyot, sheʼriyat, 
arab, fors tillari, ilohiyot fanlaridan saboq olgan. 

Hozirgi kungacha saqlanib qolgan ushbu 
madrasalar koʻproq aniq va tabiiy fanlarga 
ixtisoslashganini alohida urgʻulagan boʻlardik. 
Samarqand Registonida qad koʻtargan madrasa 
esa oʻz davrining yetakchi va mukammal 
oliy taʼlim maskani oʻlaroq tan olingan. 
1420-yilning kuzida uning ochilish marosimida 
olimlar, oʻqituvchi-mudarrislar va talabalar, 
saroy ahli, katta-kichik amaldorlar qatnashgan. 
Oʻsha kuni Ulugʻbekning tavsiyasiga koʻra, 
aniq va tabiiy, ilohiyot fanlaridan chuqur 
bilimga ega mavlono Muhammad Xavofiy 
madrasaning bosh mudarrisi etib tayinlangan. 

Ochilish marosimi tugagach, birinchi — 
“Koinotning tuzilishi haqida”gi maʼruzani ham 
mavlononing oʻzi oʻqigan. Samarqandning 
butun ilmiy jamoatchiligi — toʻqson kishi 
qatnashgan ushbu darsning toʻliq tafsilotlarini 
tushunish Ulugʻbek va Qozizoda Rumiydan 
boshqalarga qiyinchiliklar tugʻdirganiga 
qaraganda, mazkur chiqish oʻta yuksak saviyada 

bajarilgan. Shu maʼnoda, Ulugʻbekning 
madrasadagi birinchi darsga bergan bahosi 
oʻta qimmatli deb bilamiz: “Dinlar tuman 
kabi tarqab ketishlari, podsholiklar qulashlari 
mumkin, biroq olimlar mehnati umrbod 
qoladi”. 

Ulugʻbek mudarrislarning oʻqituvchilik 
malakasi va ilmiy salohiyatiga qattiq  eʼtibor 
qaratgan. U tarbiyachi, muallim, avvalo, oʻzini 
tarbiyalashi, chuqur bilim va yuksak mahoratga 
ega boʻlishi lozim deb hisoblardi. 

Uning diqqatidan oʻquv dargohi 
tashqi koʻrinishi ham chetda qolmagandi. 
Samarqanddagi ikki qavatli madrasa binosi 
shartli ravishda toʻrt bahaybat yoritkichni 

eslatuvchi, dunyoning turli tomonlari — shimol, 
janub, sharq va gʻarbga yoʻnalgan toʻrtta 
minoraga ega edi. Ichkaridagi hovli baland 
devorlar bilan oʻralgan. Ular orqali madrasa 
talabalari va mudarrislari yashaydigan hujralarga 
oʻtilgan. Ozodagarchilik va obodonchilikka 
katta ahamiyat bergan Ulugʻbek madrasa 
yonida hammom va sartaroshxona qurdirib, 
talabalar jazirama yoz kunlari soya-salqinda 
dars tayyorlashi va hordiq chiqarishi uchun bino 
atrofida daraxtzorlar barpo qildirgan. 

Ulugʻbek madrasachilikda bir qator 
islohotlarni amalga oshirdi. Jumladan, madrasa 
taʼminotini davlat xazinasiga yuklagan. 
Shunga yarasha mudarrislardan uning barcha 
koʻrsatmalarini qatʼiy bajarish talab etilgan. Bu 
esa muallimlarning oʻz majburiyatlariga boʻlgan 
munosabatni oʻzgartirishiga xizmat qilgan. 

Ushbu oʻquv dargohida ijtimoiy kelib 
chiqishi va millatidan qatʼi nazar, ilm olishga 
chanqoqlar taʼlim olishi mumkin edi. Bilimlarni 
yaxshi oʻzlashtirish sharti bilan davlat 
xazinasidan nafaqa olish islohotning muhim 

jihatlaridan biri sanalgan. Qizigʻi, nafaqa 
barchaga birdek emas, balki sinov yakunlariga 
koʻra olingan bahoga yarasha tayinlangan. 
Mazkur omil, oʻz oʻrnida, taʼlim tizimi va 
yoshlarning bilim darajasini rivojlantirishda 
muhim oʻrin tutgan.

Ulugʻbek talabalarning taʼlim olishida 
nazariy bilimlarning amaliyot va koʻrgazmali 
qurollar bilan uygʻunlashuviga katta 
ahamiyat qaratganini alohida urgʻulagan 
boʻlardik. Masalan, astronomiya boʻyicha 
amaliy mashgʻulotlar Samarqand chetidagi 
rasadxonada olib borilgan. U yerda talabalar 
osmon xaritasi, astronomik kuzatuv asboblari 
— quyosh soati, sekstant (osmon jismlari 
balandligini oʻlchaydigan qurilma), usturlob 

(burchak oʻlchash asbobi) va boshqalar bilan 
ishlashni oʻrgangan. 

Ulugʻbek madrasa faoliyati va mudarrislar 
ishini doimo nazorat qilib turgan, kezi kelganda 
ularga tanbeh berib, pand-nasihat qilgan va 
maslahatini ayamagan. Ayrim paytlarda esa oʻzi 
ham talabalarga matematika va astronomiya 
boʻyicha maʼruzalar oʻqigan. Butun dunyoga 
dongʻi ketgan madrasada Qozizoda Rumiy, 
Lutfiy, Sakkokiy singari oʻz kasbining ustalari 
sanalmish mashhur ijodkorlar dars bergan. 
Eronlik isteʼdodli matematik va astronom 
Jamshid Koshoniy oʻz yurtini tashlab, Ulugʻbek 
yaratgan ilmiy markazga ishga kelgan. 

Shuning uchun ham har yoqdan talabalar 
Samarqandga intilgan. Ular orasida mashhur 
Abdurahmon Jomiy ham boʻlib, 1436-yili 
u Hirotdan kelib, Qozizoda Rumiyning 
maʼruzalarini tinglagani maʼlum. 

Ulugʻbekning kishilik, xususan, ilm-
fan taraqqiyoti oldidagi tengsiz xizmati 
1424-1429-yillari Samarqandning shimolida 
Obirahmat arigʻi boʻyidagi Koʻhak tepaligi 

bagʻrida qurilgan rasadxona bilan bogʻliqdir. 
Uning qimmatini tasavvur qilish uchun hatto 
bu borada oʻz anʼanalariga ega Sharqda ham 
bunday noyob va murakkab ilmiy-amaliy 
qurilma boʻlmaganini bilish yetarlidir. Gʻarb 
— Yevropani esa aytmasa ham boʻladi. Ushbu 
qitʼada osmon jismlarini kuzatish cherkovlar 
tomiga chiqib amalga oshirilar edi. Rosmana 
rasadxona esa Yevropada bir yuz ellik yildan 
soʻng — 1576-yili qurilgan.

Uch qavatli, sirti koshin va sirli parchinlar 
bilan bezatilgan Ulugʻbek rasadxonasi 
balandligi 30 metrdan ziyod boʻlib, oʻndan 
ortiq turli astronomik qurilma va asboblar 
oʻrnatilgan. Ulardan eng asosiysi radiusi 40,2 
metrli qoʻshaloq yoydan iborat sekstantdir. 
Uning janubiy boʻlagi yer ostida, qolgani esa 
shimol tomonda yerdan 30 metrcha yuqorida 
qad koʻtargan edi. Sekstant aylanasida bir 
daraja yoy 701,85 millimetr va bir daqiqa 
yoy 11,53 millimetrga teng boʻlgan. Mazkur 
qurilma ekvator va ekliptika orasidagi 
burchakni oʻlchash, yillik praecessio doimiysi, 
tropik yil davomiyligi va boshqa astronomik 
doimiyliklarni aniqlashga imkon bergan. 

Buyuk ajdodimizga olamshumul shon-
shuhrat keltirgan, astronomiya fani uchun 
oʻziga xos sakrash boʻlgan ilmiy natija uning 
oʻz rasadxonasida olib borgan uzoq yillik ilmiy 
izlanish va kuzatishlarining mevasi boʻlmish 
“Zij”dir. Ulugʻbek ushbu asarida hijriy, 
suryoniy, yunoniy, xitoy, uygʻur, qadimgi 
fors yil hisoblari, muchallar, matematik va 
sferik astronomiya, sinus va tanges, ekleptika 
masalalari, Quyosh, Oy, besh sayyora 
harakatlari, 1018 ta yulduzning oʻrni va 
holatini aniqlab bergan. Ulugʻ ajdodimizning 
yil uzunligi boʻyicha hisob-kitobi — 365 kun, 
6 soat, 10 daqiqa, 8 soniya bugungi ilm-fanda 
oʻrnatilgan koʻrsatkichdan atigi 58 soniyaga 
koʻproqdir. Yer oʻqining ogʻish darajasini 
(23,52˚) barchadan koʻra aniq oʻlchab bergan 
ham Ulugʻbekdir. 

Samarqanddagi madrasa va rasadxona oʻz 
davrigina emas, balki barcha zamonlar uchun 
oʻziga xos ilmiy markaz namunasidir, desak 
adashmaymiz. Ikki yuzdan ortiq olim faoliyat 
yuritgan ushbu bilim dargohi bejiz Ulugʻbek 
akademiyasi oʻlaroq tan olingan emas.

Bugun ilm-fan fidoyisi, noyob isteʼdod egasi, 
oʻzbekning ulugʻi va faxri Ulugʻbek tugʻilgan 
kunga 630 yil toʻldi. Ushbu tarixiy sana biz 
keng nishonlayotgan Navroʻz pallasiga toʻgʻri 
kelishida ham hikmat bor, deb ishonamiz. 
Mohiyatida yangilanish omili yotgan tabiatga 
uygʻun jamiyatgina ulugʻ marralarni koʻzlay 
va ularni egallay oladi. Shu maʼnoda, yangi 
Oʻzbekistonimizda kechayotgan tarixiy 
jarayonlar bizni, albatta, Uchinchi uygʻonish 
davriga yetaklashiga shubha yoʻq. Negaki bizda 
Ulugʻbek merosi va u buyuk vakili boʻlgan 
temuriylar oltin davrining ulkan tajribasi bor.

ULUG‘ BOBOMIZ 

ULUG‘BEK MEROSI

Mirzo Ulug‘bek tavalludining 630 yilligi

2024-yil 22-mart, 59-son


